
ЎЗБЕКИСТОН 
ПРЕЗИДЕНТИ 

ГЕРМАНИЯГА ТАШРИФ 
БУЮРДИ

ИККИНЧИ 
ЖАҲОН УРУШИ 

ҚАТНАШЧИЛАРИНИ
РАҒБАТЛАНТИРИШ 

ТЎҒРИСИДА

Ўзбекистон Республикаси Президенти  Шавкат 
Мирзиёев рафиқаси билан бирга Германия 
Федерал Президенти Франк-Вальтер Штайнма-
йернинг таклифига биноан 2 май куни ташриф 
билан Берлинга келди.

“Берлин-Бранденбург” аэропортида Ўзбекистон 
етакчисининг ташрифи муносабати билан икки мамла-
кат байроқлари кўтарилди, фахрий қоровул саф тортди.

Олий мартабали меҳмонни Германиянинг расмий 
шахслари кутиб олди.

Ўзбекистон Республикаси Президентининг расмий 
веб-сайтидан олинди.

Мамлакатимизда 9 май – Хотира ва қадрлаш куни 
умумхалқ байрами сифатида кенг нишонланиши, шу-
нингдек, Иккинчи жаҳон урушида ҳалок бўлган аж-
додларимиз хотирасини абадийлаштириш, бугун ҳам 
сафимизда туриб, Ватанимизнинг обрў-эътиборини 
юксалтиришга, ёшларни маънавий-ахлоқий жиҳатдан 
тарбиялашга ҳисса қўшаётган фахрийларни эъзозлаш 
ҳамда фашизм устидан қозонилган ғалабанинг 78 
йиллиги муносабати билан уруш қатнашчилари ва 
ногиронларини моддий рағбатлантириш мақсадида:

1. Иккинчи жаҳон уруши қатнашчилари ва но-
гиронларининг ҳар бирига 18 000 000 (ўн саккиз 
миллион) сўм миқдорида бир марталик пул мукофоти 
белгилансин.

2. Мазкур Фармонни бажариш билан боғлиқ бўл-
ган сарф-харажатлар Ўзбекистон Республикасининг 
республика бюджети маблағлари ҳисобидан амалга 
оширилсин.

3. Қорақалпоғистон Республикаси Вазирлар Кен-
гаши, вилоятлар ва Тошкент шаҳар ҳокимликлари 
Мудофаа вазирлиги, Миллий гвардия, Давлат хавф-
сизлик хизмати, Ички ишлар вазирлиги, Иқтисодиёт 
ва молия вазирлиги, Маданият ва туризм вазирлиги, 
Камбағалликни қисқартириш ва бандлик вазирлиги, 
Республика Маънавият ва маърифат маркази билан 
биргаликда Иккинчи жаҳон уруши қатнашчилари ва 
ногиронларига ушбу пул мукофотининг тантанали 
ҳамда байрамона вазиятда топширилишини таъмин-
ласин.

4. Мазкур Фармоннинг ижросини назорат қилиш 
Ўзбекистон Республикасининг Бош вазири А.Н.Арипов 
зиммасига юклансин.

Ўзбекистон Республикаси 
 Президенти    Ш.МИРЗИЁЕВ

Тошкент шаҳри,
2023 йил 2 май

Олий Мажлис Қонунчилик пала-
тасининг кеча, сешанба куни бў-
либ ўтган ялпи мажлисида спикер 
 Нуриддин Исмоилов янгиланган 
Конституциямиз, олдинда турган ус-
тувор вазифалар ҳақида фикр-муло-
ҳазаларини билдирди.

Бугунги ялпи мажлисимиз ўзгача тари-
хий муҳитда ўтказилмоқда. 

Марказий сайлов комиссияси томонидан 
“Ўзбекистон Республикаси Конституцияси 
тўғрисида”ги Ўзбекистон Республикаси Қо-
нуни 2023 йил 30 апрель куни ўтказилган 
Ўзбекистон Республикаси референдумида 
умумхалқ овози бериши орқали қабул қи-
лингани эълон қилинди. 

Юртдошларимиз референдумда фаол 
иштирок этиб, давлатимиз барқарорлиги 
ва келажаги, инсон манфаатларининг ҳу-
қуқий асоси бўлган янги таҳрирдаги Конс-
титуцияни, Янги Ўзбекистон олиб бораётган 
ислоҳотларни якдиллик билан қўллаб-қув-
ватладилар. 

Ўзбекистон Республикаси Президентининг
Ф А Р М О Н И

Сўнгги 5 йилда ўзаро товар айирбошлаш 
ҳажми 24 фоизга ошди. Хусусан, ўтган 
йил ушбу кўрсаткич 51 фоизга, Ўзбекистон 
маҳсулотларининг Германияга экспорти эса 21 
фоизга кўпайди.

Ўзбекистонда немис сармояси иштирокида 
219 та компания, жумладан, 97 та якка 
тартибдаги корхона фаолият кўрсатмоқда. 
2022 йил июль ойида Германия — Ўзбекистон 
ишбилармонлар кенгашининг Тошкент 
шаҳрида бўлиб ўтган йиғилишида 100 дан 

ортиқ етакчи немис компаниялари вакиллари 
иштирок этди. Натижада умумий қиймати 
қарийб 400 миллион евролик инвестиция 
лойиҳаларини амалга ошириш бўйича “Йўл 
харитаси” қабул қилинди.

2023 йил 28 февраль куни Берлинда 
кенгашнинг 7-йиғилиши бўлиб ўтди ва унда 
Германиянинг 60 дан ортиқ етакчи компанияси 
иштирок этди. Йиғилиш якунлари юзасидан 
эришилган келишувларни амалга ошириш 
бўйича “Йўл харитаси” имзоланди. 

Давоми 3-бетда. 

ÕÀÉÐËÈ ßÍÃÈËÀÍÈØËÀÐ
ПАРЛАМЕНТ ҲАЁТИ 

ЖУДА ҚИЗИҚ, У ЕРДАГИ 
ЖАРАЁНЛАР ҲАМ 
БУНИ ИСБОТЛАЙДИ. 
ҚАЙСИДИР ҚОНУН 
ИЖОДКОРЛАРИ ЎЗ 
ЛОЙИҲАСИНИ ҚАТТИҚ 
ТУРИБ ҲИМОЯ ҚИЛСА, 
ЯНА БАЪЗИЛАРИ 
АКСИНИ СЎРАБ ҚОЛАДИ. 
ДЕПУТАТЛАР ҲАМ 
ҚИЗИҚ БЎЛАДИ, БАЪЗИ 
ҚОНУН ЛОЙИҲАЛАРИНИ 
КАМЧИЛИКЛАРИГА 
ҚАРАМАСДАН, КЎП 
МЕҲНАТ ТАЛАБ 
ҚИЛСА ҲАМ, БИРИНЧИ 
ЎҚИШДА КОНЦЕПТУАЛ 
ҚЎЛЛАБ-ҚУВВАТЛАШАДИ.

2023 ЙИЛ 30 АПРЕЛДАГИ 
ЎЗБЕКИСТОН РЕСПУБЛИКАСИ 
РЕФЕРЕНДУМИДА ҚАБУЛ 
ҚИЛИНГАН “ЎЗБЕКИСТОН 
РЕСПУБЛИКАСИ КОНСТИТУЦИЯСИ 
ТЎҒРИСИДА”ГИ КОНСТИТУЦИЯВИЙ 
ҚОНУН 2023 ЙИЛ 1 МАЙДАН 
ЭЪТИБОРАН КУЧГА КИРДИ.

2023 йил 30 апрель куни мамлакатимизда 
муҳим сиёсий жараён – Ўзбекистон Республи-
каси референдумида халқимиз ўз келажаги, 
мамлакатимиз эртаси учун овоз берди.

2023 йил 1 май куни Марказий сайлов ко-
миссияси Матбуот марказида МСК Раиси иш-
тирокида брифинг бўлиб ўтди. Унда Марказий 
сайлов комиссияси Раиси З.Низомхўжаев 30 
апрель куни бўлиб ўтган Ўзбекистон Респуб-
ликаси референдумининг натижалари бўйича 
маълумот берди.
Брифингда қайд этилганидек, жами овоз берувчилар-

нинг 16 миллион 673 минг 189 нафари ёхуд овоз берув-
чиларнинг 84,51 фоизи овоз беришда иштирок этган. Шу 
боис, Ўзбекистон Республикаси Конституциявий қонун 
лойиҳаси қабул қилинган дейишга асослар етарли эканлиги 
таъкидланди.

Куннинг иккинчи ярмида матбуот марказида Марказий 
сайлов комиссиясининг Ўзбекистон Республикаси рефе-
рендумининг якуний натижаларига бағишланган мажлиси 
бўлиб ўтди. 

Марказий сайлов комиссияси аъзолари иштирокида 
ўтказилган йиғилишда МСК раиси Зайниддин Низомхў-
жаев 2023 йилнинг 30 апрель куни ўтказилган Ўзбекистон 
Республикаси референдумида овоз бериш якунлари бўйича 
баённомани ўқиб эшиттирди. 

Қайд этилганидек, референдумда сайловчилар ягона 
электрон рўйхатига 19 миллион 722 минг 809 нафар овоз 
берувчи фуқаролар киритилган. Шунингдек, хорижий мам-
лакатлардаги 55 та референдум участкаларида 307 минг 
895 минг фуқаро рўйхатга киритилган. 

Йиғилишда айрим референдум участкаларида аниқ-
ланган қоидабузарликлар туфайли овоз бериш якунлари 
Марказий сайлов комиссияси томонидан ушбу участкалар 
бўйича ҳақиқий эмас, деб топилгани таъкидланди. Шундан 
кейинги натижалар бўйича овоз берганлар 16 миллион 667 
минг 97 нафар (84,51 фоиз)ни ташкил этди. Референдумга 
қўйилган масала бўйича “ҳа” деб жавоб берганлар сони 15 
миллион 34 минг 608 нафар, “йўқ” деб жавоб берганлар 
сони 1 миллион 558 минг 817 нафарни ташкил этади. Шу-
нингдек, 773 минг 672 та овоз бериш бюллетенлари ҳақи-
қий эмас, деб топилган.

“Ўзбекистон Республикасининг референдуми тўғрисида”-
ги қонуннинг 39-моддасига кўра, Ўзбекистон Республикаси 
Марказий сайлов комиссияси референдум якунлари бўйича 
қабул қилинган қарорни референдум ўтказилгандан кейин 
кўпи билан ўн кун ичида Ўзбекистон Республикаси Марка-
зий сайлов комиссиясининг расмий веб-сайтида ва расмий 
манбаларда эълон қилади.

Йиғилишда Марказий сайлов комиссиясининг кун тар-
тибидаги масала бўйича қарори қабул қилинди. Унга кўра, 
референдумда овоз берувчиларнинг 84,51 фоизи иштирок 
этгани инобатга олиниб, 30 апрель куни ўтказилган Ўз-
бекистон Республикаси Конституциявий қонун лойиҳаси 
бўйича референдум Ўзбекистон Республикаси Конститу-
цияси ҳамда “Ўзбекистон Республикасининг референдуми 
тўғрисида”ги қонунга мувофиқ ҳақиқий, деб топилди. Шу-
нингдек, “Ўзбекистон Республикаси Конституцияси тўғри-
сида”ги Ўзбекистон Республикаси Конституциявий қонуни 
референдумда умумхалқ овози билан қабул қилинган, деб 
ҳисобланди.

Қайд этилганидек, “Ўзбекистон Республикаси Конститу-
цияси тўғрисида”ги Ўзбекистон Республикаси Конституция-
вий қонуни ушбу қарор расмий эълон қилинганидан кейин 
кучга кирган деб ҳисобланади. Мазкур қарор расмий эълон 
қилинган куннинг ўзида унинг ижросини ташкил этиш учун 
Ўзбекистон Республикаси Олий Мажлиси палаталарига ва 
Ўзбекистон Республикаси Президентига юборилади.

Муҳтарама КОМИЛОВА, 
ЎзА мухбири.

Авваламбор, 2023 йил 30 апрелда Ўзбекистон Рес-
публикаси Референдумида фаол иштирок этган ва 
ўз фуқаролик бурчларини сидқидилдан бажарган барча 
фуқаролар, айниқса, ёшлар, аёллар, муҳтарам нуроний 
отахон ва онахонларимизга, партиямиз аъзоларига сами-
мий миннатдорчилигимизни билдирамиз!

Мазкур референдум инсон ҳуқуқ ва манфаат-
ларини ҳимоя қилиш йўлидаги ислоҳотлар даво-
мийлигини таъминлаш, Янги Ўзбекистонни бунёд 
этишда тарихий аҳамиятга эга бўлади.

Зеро, халқ ҳокимиятини мустаҳкамлаш, давлат бош-
қарувини янада демократлаштириш, фуқаролик жамияти 
институтларининг ролини ошириш, давлат органларининг 
халқ билан бевосита мулоқот асосида фаолият юритиши-
ни кафолатлаш ҳаётий заруратга айланган эди.

Ўзбекистон Халқ демократик партияси Конституциявий 
ислоҳотлар ташаббусини қўллаб-қувватлади. Бунинг 
учун мустаҳкам асосларимиз ва аниқ сиёсий мақсадла-
римиз ҳам бор эди.

Ўзбекистон Халқ демократик партиясининг иж-
тимоий адолат, ижтимоий тенглик ва демократия 
мезонларига мос келадиган ижтимоий демократик 
давлат барпо этиш ҳақидаги бош дастурий мақсади 
Конституциямизни такомиллаштиришнинг устувор 
йўналишларига ҳар томонлама мос келади.

Конституциявий ислоҳотларнинг ижтимоий йўнал-
тирилганлиги аҳолининг, биринчи навбатда, ижтимоий 
ҳимояга муҳтож қатламнинг ҳуқуқ ва манфаатларини 
таъминлаш бўйича кафолатларни мустаҳкамлайди. Бу 
партиямизни конституциявий ислоҳотларни амалга оши-
ришнинг барча жараёнларида фаол иштирок этишга 
ундади.

Бутун республикамиздаги партиямиз фаоллари, де-
путатлар ва электорат вакилларидан олинган 3 мингдан 
ортиқ таклифларнинг аксарияти мазмунан янгиланаётган 
Конституцияда ўз ифодасини топишига эришдик.

Шу билан бирга, Бош қомусимизда акс этмаган ғоя ва 
таклифларимиз бўйича депутатлик корпуси орқали ама-
лий саъй-ҳаракатларни давом эттирамиз. 

Конституциявий қонун лойиҳасида Ўзбекистон ижти-
моий давлат экани қатъий белгилаб қўйилгани партия-
мизнинг бош дастурий мақсадларига мувофиқдир.

Электоратимиз ҳуқуқ ва манфаатлари бир қатор мод-
даларда аниқ ифода этилаётганини ҳам алоҳида таъкид-
лаш жоиз.

Хусусан, Конституциямизнинг 42-моддасида ҳар ким 
меҳнатга ҳақ тўлашнинг белгиланган энг кам миқдоридан 
кам бўлмаган тарзда адолатли ҳақ олиш ҳуқуқига эга 
экани кафолатланди.

43-моддада давлат фуқароларни ишсизликдан ҳи-
моялаш, камбағалликни қисқартириш чораларини кўри-
ши белгиланди.

Ўзбекистон Республикаси фуқаролари тиббий ёр-
дамнинг кафолатланган ҳажмини давлат ҳисобидан 
олишга ҳақли экани 48-модда билан кафолатланди.

Умуман, давлатнинг ижтимоий соҳадаги мажбуриятла-
ри билан боғлиқ нормалар 3 баробарга ошди. Бу янги 
Конституциямиз халқимизга, партиямиз электоратига 
янада фойдали бўлишини англатади.

Партиямизнинг 1200 нафардан ортиқ тарғибот гу-
руҳлари аъзолари, 1600 нафарга яқин депутатлари, 
10 мингга яқин бошланғич ташкилоти, 300 мингга 
яқин фаол аёллар ва ёшлар қаноти аъзолари иштиро-
кида республикамизнинг барча ҳудудларида Конститу-
циявий ислоҳотларга бағишланган муҳим сиёсий-ҳуқуқий  

тадбирлар ўтказилди.
Референдум билан боғлиқ жараёнлар халқимизнинг 

сиёсий жараёнларга, мамлакатимиз тақдири ва келажа-
гига дахлдорлиги ҳар қачонгидан ошганлиги, ижтимоий 
бирдамлик туйғуси кучайганини ҳам кўрсатди.

Фуқароларнинг фундаментал ҳуқуқларидан 
фойдаланиши билан боғлиқ жараёнларда халқа-
ро нормаларга, миллий қонунчилигимизга қатъий 
амал қилиниши Халқ демократик партияси учун 
принципиал аҳамиятга эгадир.

Шунинг учун барча референдум ўтказувчи участка-
ларда партиямизнинг 10 мингдан ортиқ кузатувчилари 
фаолият олиб борди. Партиямизнинг кузатув натижаларига 
кўра, референдум жараёнида айрим ташкилий масалалар-
да камчиликлар кўзга ташланди. Лекин фуқароларнинг 
устувор ҳуқуқи – сиёсий хоҳиш-иродасини билдири-
шига монеълик қиладиган, халқаро ва миллий қонун-
чилик талаблари қўпол тарзда бузилиши билан боғ-
лиқ ҳолатлар ҳақида маълумотлар келиб тушмади.

 Ўзбекистон Халқ демократик партияси умумхалқ ре-
ферендуми умумэътироф этилган демократик тамойил-
ларга мос равишда, қўллаб-қувватлов руҳида ўтганини 
таъкидлайди.

Халқ демократик партияси референдум натижа-
ларини халқимиз сиёсий иродасининг олий ифода-
си, деб билади.

Шунингдек, Конституциямизда белгиланган янги 
меъёрлар ҳаётимизда акс этиши, халқимиз, элек-
торатимиз ҳуқуқ ва манфаатларига хизмат қилиши 
учун, шунингдек, Конституциявий қонун лойиҳаси-
га кирмай қолган масалалар бўйича қонунчиликни 
такомиллаштириш учун партиямиз парламент ва 
маҳаллий Кенгашларда ўзининг сиёсий фаолиятини 
изчил давом эттиради.

Ишонамизки, янгиланган Конституциямиз Янги Ўз-
бекистоннинг ҳуқуқий таянчи, халқимиз бирдамлиги ва 
фаровонлиги кафолати бўлиб хизмат қилади.

Улуғбек ИНОЯТОВ,
Ўзбекистон Халқ демократик партияси

Марказий Кенгаши раиси.

КОНСТИТУЦИЯВИЙ 
ҚОНУН УМУМХАЛҚ 

ОВОЗИ БИЛАН 
ҚАБУЛ ҚИЛИНДИ

МУСТАҲКАМ ИЖТИМОИЙ 
БИРДАМЛИК

» БРИФИНГДА ҚАЙД ЭТИЛГАНИДЕК, 
ЖАМИ ОВОЗ БЕРУВЧИЛАРНИНГ 16 
МИЛЛИОН 673 МИНГ 189 НАФАРИ 
ЁХУД ОВОЗ БЕРУВЧИЛАРНИНГ 
84,51 ФОИЗИ ОВОЗ БЕРИШДА 
ИШТИРОК ЭТГАН. ШУ БОИС, 
ЎЗБЕКИСТОН РЕСПУБЛИКАСИ 
КОНСТИТУЦИЯВИЙ ҚОНУН 
ЛОЙИҲАСИ ҚАБУЛ ҚИЛИНГАН 
ДЕЙИШГА АСОСЛАР ЕТАРЛИ 
ЭКАНЛИГИ ТАЪКИДЛАНДИ.

Қўшимча қилиб “камчиликлари кўп, 
лекин биргаликда тайёрлаймиз, буни 
халқимиз кутиб турибди”, дейишади. Бу 
воқеаларга гувоҳ бўлган одамнинг “депу-
татлар халқни тушунмайди”, деган узун 
қулоқ гапларга ишониши қийин.

Кун тартибида муҳокама этилган маса-
лалар орасида энг долзарбларидан бири 
“Педагог ходимнинг мақоми тўғрисида”ги 
қонун лойиҳасидир.

Лойиҳа Халқ демократик партияси 
фракцияси йиғилишида кўрилганда,  дунё-
нинг энг ривожланган давлатларида ҳамма 
учун ҳам фахр, ҳам ғурур бўлган касб бу 
педагоглик экани, педагогларнинг мақо-
мини ошириш бўйича бугунги кунга қадар 
амалга оширилган чора-тадбирлар тўла 
ҳуқуқий асос бўлиб хизмат қилмаётгани 
қайд этилди.

Сир эмаски, юртимизда педагогнинг ма-
қоми юқорилиги билан мақтана олмаймиз. 
Охирги пайтларда ўқитувчисини калтак-
лаётган ўқувчи ва ота-оналар ҳақидаги ха-
барлар тез-тез қулоққа чалиниб турибди. 
Бундай хунук ҳолатлар масъулларни ҳам 
ташвишга солиши ҳам турган гап.

Шу сабабли мамлакатимизда педагог-
ни қонун билан ҳимоя қилиш, касбнинг 
аҳамияти ва нуфузини ошириш, уларнинг 
моддий турмуш шароитларини яхшилашга 
йўналтирилган чора-тадбирларни изчил 
давом эттириш мақсадида янги қонун иш-
лаб чиқилмоқда.

Қонун лойиҳасида қуйидагилар таклиф 
этилмокда: 

педагог ходимни лавозим мажбурияти 
ва касбий фаолияти билан боғлиқ бўлма-
ган ишларга, йиғилишлар ва бошқа тад-
бирларга жалб қилишни тақиқлаш;

давлат таълим ташкилотларида фао-
лият юритаётган педагог ходимларни 
давлат соғлиқни сақлаш муассасаларида 
мажбурий тиббий кўрикдан бепул ўтиши;

педагог ходимнинг касбий фаолияти 
давомида юқумли касалликларга қарши 
бепул профилактик эмлаш давлат томони-
дан таъминланиши;

таълим ташкилотлари педагог ходимлари-
нинг ҳуқуқлари, шаъни, қадр- қиммати дав-
лат ҳимояси остида бўлишини кафолатлаш 
мақсадида мансабдор шахсларнинг хатти-
ҳаракатлари устидан судга мурожаат қил-
ганида давлат божини тўлашдан озод этиш;

эллик олти иш кунидан иборат йиллик 
ҳақ тўланадиган узайтирилган таътил 
бериш каби бир-биридан муҳим бўлган 
меъёрлар назарда тутилмоқда.

Бу ерда биз лойиҳада назарда тутилган 
баъзи жойларини келтириб ўтдик. Асли-
да лойиҳанинг тўлиқ қисмида анча кенг 
ва педагогларнинг фаолиятини мустаҳ-
камловчи яна кўплаб ўринли таклифлар 
илгари сурилмоқда.

Шу билан бирга, халқ вакиллари ҳам 
муҳокамаларда ўзларининг бир нечта так-
лифларини илгари суришди. 

Шоҳиста ТУРҒУНОВА,
Ўзбекистон Халқ демократик 
партияси фракцияси аъзоси:
– Ўқитувчининг иш формасини белги-

лаш тартибини ўша таълим ташкилотининг 
ўзи белгилаши керак, шунда кийиниш одо-
би бўйича муаммо чиқмайди. Яъни, таълим 
ташкилоти раҳбари ўзи ишга олаётган 
ходимга меҳнат шартномасини имзолатаёт-
ганда шу бандини ҳам қўшади ва иккала 
тараф ҳам бундан хабардор бўлади.

Биз ҳозир мактаб директорини маҳал-
лий Кенгаш сайлайдиган қилиб қўйганмиз, 
лекин таълим сифатига бошқа ташкилот 
жавоб беради. Бу дегани директорнинг ха-
тоси учун, директорни сайламаган ёки та-
йинламаган ташкилотни жавобгар қиламиз.

Балки буни ҳам мувофиқлаштиришимиз 
керакдир, деган таклифлар билдирилди.

Фикр-мулоҳаза ва савол-жавоблардан 
кейин қонун лойиҳаси қўллаб-қувватлан-
ди. 

Кун тартибига қўйилган яна бир маса-
ла бўлдики, депутатлар уни бир овоздан 
маъқул топишди. Бу “Ўзбекистон Респуб-
ликасининг айрим қонун ҳужжатларига Қо-
рақалпоғистон Республикасида инвестиция 
ва ишбилармонлик муҳитини яхшилашга 
қаратилган қўшимчалар киритиш тўғриси-
да”ги қонун лойиҳаси бўлди.

Кейинги йилларда Қорақалпоғистон 
Республикасини комплекс ижтимоий-иқ-
тисодий ривожлантириш, унинг иқтисо-
диётини эркинлаштириш, тадбиркорликни 
қўллаб-қувватлаш билан бир қаторда у 
ерда инвестициявий жозибадорликни оши-
риш, ишбилармонлик муҳитини яхшилаш 
ва ёшлар бандлигини таъминлаш орқали 
Қорақалпоғистон Республикасининг иқти-
содий салоҳиятини янада ошириш мақсад 
қилинган.

Мазкур қонун лойиҳаси ҳам том маъно-
да эзгу мақсадга йўналтирилган.

Хусусан, Қорақалпоғистон Республика-
си ҳудудида фаолиятини амалга ошираёт-
ган тадбиркорлик субъектлари 2023 йил 1 
январдан 2028 йил 1 январга қадар бўлган 
даврда фойда солиғини, айланмадан оли-
надиган солиқни, юридик шахсларнинг 
мол-мулкига солинадиган солиқни ва юри-
дик шахслардан олинадиган ер солиғини 
белгиланган солиқ ставкаларига нисбатан 
50 фоизга камайтирилган солиқ ставкала-
ри бўйича вақтинчалик солиқ имтиёзлари 
билан тўлайди.

Шунингдек, Қорақалпоғистон Рес-
публикаси ҳудудидаги нодавлат таълим 
ташкилотларининг ўқув жараёнига жалб 
этиладиган чет эл мутахассисларини (ўқи-
тувчилари) 2022 йил 1 октябрдан 2027 йил 
1 октябрга қадар бўлган даврда консуллик 
йиғимини тўлашдан озод қилиш каби бир 
қатор имтиёзлар назарда тутилган.

Назарда тутилган бандлардан ҳам 
кўриниб турибдики, мақсад Қорақалпо-
ғистонни ижтимоий-иқтисодий жиҳатдан 
рағбатлантириш, у ердаги таълим тизими-
ни ривожлантириш орқали аҳоли фаровон-
лигини таъминлашдир.

Йиғилишда Халқ демократик партияси 
фракциясининг бир гуруҳ аъзолари томо-
нидан қонун ташаббускорлиги ҳуқуқи асо-
сида ишлаб чиқилган “Ўзбекистон Респуб-
ликаси Меҳнат кодексининг 208-моддасига 
қўшимча ва ўзгартиш киритиш тўғрисида”-
ги қонун лойиҳаси ҳам муҳокама этилди. 
Ушбу лойиҳа 4 та моддадан иборат бўлиб, 
Ўзбекистон Республикасининг Меҳнат 
кодексига тегишли қўшимча ва ўзгартиш 
киритишни назарда тутади.

Хусусан, Ўзбекистон Республикасининг 
Меҳнат кодекси 208-моддасига қўшимча 
равишда, ўз сафларида 5,5 миллиондан 
зиёд ходимларни бирлаштирган энг йирик 
жамоат ташкилоти ҳисобланадиган касаба 
уюшмалари кунини ишланмайдиган бай-
рам куни сифатида белгилашга қаратилган 
ўзгартиш киритиш назарда тутилмоқда.

Мазкур лойиҳа ҳаммага ёқиб тушди 
ва буни яшириб ҳам ўтиришмади. Рости, 
шахсан ўзимга ҳам ёқди. Балки, иш ёқ-
масдирман. Нима бўлганда ҳам  дам олиш 
кунларимиз яна бир кунга кўпайиши бар-
чани қувонтирса керак.

Шундай қилиб, 11 ноябрь – Ўзбекистон 
касаба уюшмалари куни ҳам дам олиш 
куни сифатида белгиланиши мумкин.

Ҳафта бошида фракцияларда бошлан-
ган сиёсий фаоллик кеча, сешанба куни 
ялпи мажлисда ҳам давом этди.

Барча қонун хужжатларини янгиланган 
Конституцияга мувофиқлаштириш ишлари 
бошлаб юборилди. Олий Мажлис Қонунчи-
лик палатасининг навбатдаги мажлисида 
“Ўзбекистон Республикасининг айрим қо-
нун ҳужжатларига ўзгартиш ва қўшимча-
лар киритиш тўғрисида”ги қонун лойиҳаси 
кўриб чиқилди.

Муҳокамаларда таъкидланганидек, ло-
йиҳа фуқароларнинг ўзини ўзи бошқариш 
органларининг мақомини ҳамда сайлов 
тизимини такомиллаштиришга, сайлов иш-
тирокчиларининг ҳуқуқий кафолатларини 
кучайтиришга, шу жумладан, маҳаллий 
Кенгашларга сайловлар бўйича сайлов 
қонунчилигидаги ҳуқуқий бўшлиқларни 
бартараф этишга қаратилган.

Хусусан, лойиҳа билан ҳар йиллик 
маҳаллий бюджетларда бўшаб қолган 
депутатлик ўринлари учун сайловларга 
тайёргарлик кўриш ҳамда уларни ўтказиш 
билан боғлиқ харажатларни молиялашти-
риш тартиби, шунингдек, ушбу жараёнда 
Марказий сайлов комиссиясининг ваколат-
лари белгиланмоқда.

Депутатлар томонидан қонунчиликка 
таклиф этилаётган ушбу ўзгаришлар мам-
лакатимизда вакиллик органлари фао-
лиятини самарали ташкил этишга хизмат 
қилиши, фуқароларнинг ўз вакиллари 
орқали давлат ва жамият ишларини бош-
қаришда иштирок этишга бўлган конститу-
циявий ҳуқуқларини ҳар томонлама амалга 
оширишлари учун шарт-шароит яратиши 
таъкидланди.

Лойиҳада таклиф этилаётган яна бир 
муҳим янгилик бу – янги таҳрирдаги Ўзбе-
кистон Республикаси Конституциясининг 
128-моддасидан келиб чиқиб, қонунчи-
ликка муомалага лаёқатсиз шахслар, оғир 
ва ўта оғир жиноят содир этганлиги учун 
озодликдан маҳрум қилиш жойларида 
сақланаётган шахсларнинг сайлов ва ре-
ферендумда иштирок этишга оид ҳуқуқ-
ларини таъминлашга қаратилган қўшимча 
кафолатлар белгиланмоқда.

Лойиҳа билан фуқароларнинг сайлов 
ва референдумда иштирок этишга оид ҳу-
қуқларини тўғридан-тўғри ёки билвосита 
чеклашга йўл қўймаслик бўйича ҳуқуқий 
кафолатлар янада кучайтирилаётганини 
ҳам таъкидлаш керак.

Йиғилишда лойиҳа фуқаролар йиғинла-
ри фаолиятининг ҳуқуқий асосларини яна-
да мустаҳкамлашга хизмат қилиши қайд 
этилди. Хусусан, мазкур лойиҳада фуқа-
роларнинг ўзини ўзи бошқариш органлари 
ва фуқаролар йиғини раисининг мақомига 
оид айрим қонун ҳужжатларининг норма-
лари янги таҳрирдаги Ўзбекистон Респуб-
ликаси Конституциясининг 127-моддасига 
мувофиқлаштирилмоқда.

Янги қабул қилинган Конституциянинг 
16-моддасида белгиланганидек, бирорта 
қонун Конституциянинг норма ва принцип-
ларига зид бўлиши мумкин эмас. Ушбу та-
мойилни англаган ҳолда, изчиллик билан 
амалдаги қонун хужжатларини Конститу-
цияга мувофиқлашитириш ҳақида якдил 
фикр билдирилди.

Хулоса қилиб айтганда, муҳим сиёсий 
жараёндан кейинги биринчи ялпи йиғи-
лиш ҳам, фракция йиғилишлари ҳам кў-
таринки кайфиятда ўтди. Депутатлар ҳам 
худди иккинчи нафаси очилгандай, катта 
ўзгаришларга муносиб ҳисса қўшгандек 
руҳиятда эди. Асосийси, янгиланган Конс-
титуция билан давлатчилик ривожи йўлида 
яна бир катта ва муҳим қадам ташланди. 
Халқимизга хайрли бўлсин!

Аҳмад ҚУРБОНОВ,
“Ўзбекистон овози” мухбири.

ÕÀÉÐËÈ 
ßÍÃÈËÀÍÈØËÀÐ

ДУШАНБА КУНИ ОЛИЙ 
МАЖЛИС ҚОНУНЧИЛИК 

ПАЛАТАСИДАГИ СИЁСИЙ 
ПАРТИЯЛАРНИНГ 
ФРАКЦИЯЛАРИДА 

НАВБАТДАГИ ЯЛПИ 
МАЖЛИСНИНГ КУН 

ТАРТИБИГА КИРИТИЛИШИ 
КЕРАК БЎЛГАН ҚОНУН 

ЛОЙИҲАЛАРИ ВА 
МАСАЛАЛАР КЎРИБ 

ЧИҚИЛДИ.
ПАРЛАМЕНТ ҲАЁТИ 

ЖУДА ҚИЗИҚ, У ЕРДАГИ 
ЖАРАЁНЛАР ҲАМ БУНИ 

ИСБОТЛАЙДИ. ҚАЙСИДИР 
ҚОНУН ИЖОДКОРЛАРИ 

ЎЗ ЛОЙИҲАСИНИ ҚАТТИҚ 
ТУРИБ ҲИМОЯ ҚИЛСА, ЯНА 

БАЪЗИЛАРИ АКСИНИ СЎРАБ 
ҚОЛАДИ. ДЕПУТАТЛАР ҲАМ 

ҚИЗИҚ БЎЛАДИ, БАЪЗИ 
ҚОНУН ЛОЙИҲАЛАРИНИ 

КАМЧИЛИКЛАРИГА 
ҚАРАМАСДАН, КЎП 

МЕҲНАТ ТАЛАБ 
ҚИЛСА ҲАМ, БИРИНЧИ 
ЎҚИШДА КОНЦЕПТУАЛ 

ҚЎЛЛАБ-ҚУВВАТЛАШАДИ.

Референдум жараёнлари миллий қонунчи-
лигимизга, халқаро норма ва стандартларга 
ҳамда очиқлик ва ошкоралик каби умумэъ-
тироф этилган тамойилларга тўла мос ҳолда 
ўтказилди. 

Буни халқимиз, фуқаролик жамияти инсти-
тутлари, шунингдек, референдумни кузатиш 
учун мамлакатимизга келган халқаро ташки-
лотлар, хорижий давлатлар, халқаро оммавий 
ахборот воситалари вакиллари алоҳида қайд 
этишмоқда.

Айтиш жоизки, референдум жараёнини 
хорижий давлатлар ва халқаро ташкилотлар 
кузатувчилари, халқаро экспертлар, умуман, 
жаҳон ҳамжамияти катта қизиқиш билан куза-
тиб борди.

Улар Ўзбекистонда амалга оширилган конс-
титуциявий ислоҳотларга юқори баҳо бериб, 
Конституциявий қонун лойиҳаси референдум 
орқали, яъни халқ танлови асосида қабул қи-
линганини том маънодаги демократик қадам, 
деб таъкидладилар.

Таъкидлаш жоизки, Конституциявий қонун 
лойиҳасини тайёрлаш ва муҳокама қилиш 
жараёнларида кенг жамоатчиликнинг юксак 
фаоллигига гувоҳ бўлдик.

Референдум ўтказувчи участкаларда ҳам 
фуқароларнинг юқори фаоллиги кузатилди. 
Янги конституциявий нормаларнинг сайлов-
чилар томонидан якдил қўллаб-қувватлангани 
жамият бирлигидан далолат беради.

Айтиш жоизки, конституциявий ислоҳотлар 
жараёнида биз юртдошларимизнинг ҳамкор-
лигини ва хайрихоҳлигини доимо ҳис қилиб 
турдик. Айнан шу омил, келажак тараққиёти-
мизнинг ҳуқуқий кафолати бўлган янги таҳрир-
даги Бош қонунимизни қабул қилиш имконини 
берди.

Албатта, янги таҳрирдаги Конституция та-
лабларидан келиб чиқиб, амалдаги қонунчи-
ликка барча зарур ўзгартиш ва қўшимчаларни 
фикрлар хилма-хиллиги ва очиқлик тамойил-
лари асосида амалга оширишни таъминлаймиз.

Янги таҳрирдаги Конституциянинг қабул қи-
линиши жамиятимиз ва давлатимиз тараққиё-
тида янги босқичнинг бошланишига, ҳаётимиз 
сифат даражасининг янги поғонага кўтари-
лишига, умуман, халқимизнинг ижтимоий ва 
бошқа ҳуқуқларини ҳимоя қилиш борасидаги 
устувор мақсадларимизни таъминлашга хизмат 
қилади.

Шу нуқтаи назардан, бўлиб ўтган референ-
дум мамлакатимиз истиқболи учун тарихий 
аҳамиятга эга. Ўзбекистон халқи ўзининг кел-
гусидаги тақдирини мустақил белгилаб олди. 

Биз Янги Ўзбекистонни барпо этиш ғоясини 
сўзсиз қўллаб-қувватлаган ҳолда, бутун дунёга 
бирдамлик ва ҳамжиҳатлигимизни намойиш 
этдик.

Янги таҳрирдаги Конституциянинг қабул 
қилиниши давлатнинг ўз фуқароларига бўлган 
ғамхўрлигини янада кучайтиради, давлат инс-
титутларининг фаолиятлари самарадорлигини 
янада оширади.

Фуқароларнинг ҳуқуқлари кенгаймоқ-
да. Уларнинг асосий ҳуқуқларини, хусусан, 
меҳнат қилиш, соғлиқни сақлаш, уй-жойдан 
фойдаланиш, қулай экологик муҳит, таълим 
олиш ва ҳоказоларни сўзсиз ҳимоя қилиш 
учун ҳуқуқий асос яратилди, деб айта оламиз.

Аҳолининг мулк ҳуқуқлари Конституция 
даражасида мустаҳкамланмоқда. Ерга хусусий 
мулкчилик жорий этилмоқда.

Ахборот очиқлиги, сўз эркинлиги, давлат 
ҳокимияти ва бошқаруви органларининг халқ 
олдида ҳисобдорлигини таъминлаш сиёсати 
изчил давом эттирилади.

Янги таҳрирдаги Конституция ҳар бир фу-
қаронинг ижодий ҳаёти ва ривожланиши учун 
барча имкониятларни яратади.

Конституциявий Қонуннинг 5-моддасига 
асосан амалдаги чақириқ Қонунчилик палата-
си ўз фаолиятини янги таҳрирдаги Ўзбекистон 
Республикаси Конституциясида белгиланган 
ваколатларга мувофиқ амалга оширади.

Айтиш лозимки, янгиланган Конституция-
нинг қабул қилиниши зиммамизга янада масъ-
улиятли вазифаларни ҳам юклайди. 

Биринчидан, амалдаги қонунчиликни янги 
таҳриридаги Конституцияга мувофиқлашти-
риш.

Иккинчидан, маъмурий ислоҳотлар дои-
расида республика ижро этувчи ҳокимият ор-
ганларининг вазифаларини ва функцияларини 
қайта кўриб чиқиш.

Учинчидан, янги таҳрирдаги Ўзбекистон 
Республикаси Конституциясининг матни қайта 
нашр этилишини ва кўп нусхада босилишини 
таъминлаш.

Тўртинчидан, янгиланган Конституциянинг 
моҳияти ва аҳамиятини кенг жамоатчиликка, 
айниқса, ёшларга мунтазам равишда тушунти-
риш ишларини амалга ошириш бўйича тегишли 
чора-тадбирларни кўриш лозим бўлади.

 Давоми, бошланиши 1-бетда. 

ßíàäà 
ìàñúóëèÿòëè 

2017 йилда ўтказилган навбатдаги ре-
ферендумда Туркия Конституцияга 18 та 
ўзгартириш киритилиб, Туркия парламентар 
республикадан президентлик республикаси-
га айланиши белгиланди. Яъни, мамлакатни 
Президент бошқариши, Бош вазир лавозими 
бекор қилиниши лозим эди.

Хуллас, 21-асрда Туркияда нафақат дав-
лат бошқарувида, балки давлатчилик ри-
вожида ҳам катта ўсиш, ўзгаришлар бўлди.

Туркияда 14 май куни яқин тарихдаги энг 
муҳим сайлов ўтказилади. Сайловнинг нати-
жалари бутун дунё учун аҳамиятли. Чунки 
Туркиянинг географик жойлашуви унинг 
ҳаракатлари глобал миқёсга эга бўлишидан 
дарак беради. Мамлакатдаги иқтисодиётнинг 
заифлашувидан тортиб, миграция сиёсати-
гача бўлган масалалар, яқинда 50 000 ки-
шининг ҳаётига зомин бўлган, шаҳарларни 
вайрон қилган зилзила оқибатлари туфайли 
сайлов билан боғлиқ воқеалар мураккаб-
лашди.

Сайловчилар йигирма йилдан ортиқ 
вақтдан бери бошқариб келаётган Прези-
дент Режеп Таййип Эрдоған бошчилигидаги 
амалдаги ҳукуматни сақлаб қолиш ёки унинг 
ўрнига Анқарада раҳбарият ўзгаришини тан-
лаш ҳақида қарор қабул қилади.

Туркия Конституциясига кўра Президент-
лик сайловида агар ҳеч бир номзод камида 
50 фоиз овоз тўплай олмаса, 28 май куни 
энг яхши икки номзод ўртасида иккинчи тур 
ўтказилади.

Овоз бериш 14 май куни соат 08:00 да 
бошланади, сайлов участкалари маҳаллий 
вақт билан соат 17:00 да ёпилади.

Барча сиёсатчилар ва партиялар сайло-
волди ташвиқотларини бир кун аввал соат 
18:00 да якунлаши керак, шундан сўнг сай-
ловолди чекловлари бошланади.

Дастлабки натижалар сайлов куни соат 
23:59 да маълум бўла бошлайди. Тўғри, на-
тижаларни расман эълон қилиш бироз вақт 
талаб қилиши мумкин. Лекин ярим тунда 
сайлов тақиқлари тугайди ва телерадиоком-
паниялар норасмий дастлабки натижаларни 
эълон қила бошлайди.

Анъанага кўра, эрта тонгда Президент-
лик учун курашда ким ғолиб чиққани эълон 
қилинади.

Сайланган Президент халққа ўзининг ға-
лаба нутқи билан мурожаат қилади. Бироқ 
Олий сайлов кенгашининг аниқ натижала-
рини эълон қилиши бир неча кун, ҳатто бир 
ҳафта давом этиши мумкин.

НОМЗОДЛАР
Режеп Таййип Эрдоған
Ҳозирги Президент 20 йиллик бошқаруви 

давомида мамлакат боши тушган оғир синов-
ларни енгиб ўтди. Адолат ва тараққиёт пар-
тияси асосчиси ва раҳбари. 2002 йилда Бош 

вазир бўлганидан бери амалда мамлакатни 
бошқариб келмоқда.

2017 йилда ўтказилган референдум Пре-
зидентлик тизимига йўл очди. 2018 йилда 
парламент бошқаруви тугатилиши билан 
ҳукуматнинг барча ваколатлари сайланган 
Президент Эрдоғанга топширилди.

Кемал Киличдароғлу
Жумҳурият Халқ партияси раҳбари Ки-

личдароғлу, “Олтилик жадвали” сифатида 
ҳам танилган Миллат Алянси номзоди.

13 йил давомида мамлакатнинг асосий 
мухолифати етакчиси бўлиб келган ва кўп-
чиликнинг фикрича, биринчи марта пойгада 
ғалаба қозониш имконияти юқори.

Мамлакатнинг ёмонлашган иқтисодий 
аҳволи Киличдароғлунинг имкониятини ку-
пайтираётгандек.

Баъзилар 74 ёшли нафақадаги давлат 
хизматчисини “туркиялик Ганди” деб атаса, 
бошқалар уни сиёсий харизма йўқлиги ва 
сайловда ғалаба қозониш эҳтимоли юқори 
деб кўрилган ўз партиясидаги бошқа сиё-
сатчиларга тўсқинлик қилгани учун танқид 
қилади.

ТАЖРИБАЛИ НОМЗОД
Ўнг қанот, миллатчи Ватан партияси 

раҳбари Муҳаррем Инже Президентлик 
пойгасини жуда яхши билади. У 2018 йилги 
Президентлик сайловларидан кейин иккинчи 
марта Эрдоғанга рақиб бўлган.

Инже мамлакатда катта обрўга эса сиё-

сатчилардан саналади. Мисол учун, 2018 
йилги сайловда у 30 фоиздан кўпроқ овоз 
олиб, Эрдоғанга асосий рақобатчи бўлган. 
Шу пайтгача AK Parti бошлиқ Жумҳур ит-
тифоқи “статус кво”ни сақлашни, мухолиф 
Миллат иттифоқи эса реванш олиб, Эрдоған-
ни ҳокимиятдан кеткизишни режа қилаёт-
ганди. Муҳаррем Инже режаларни бутунлай 
ўзгартириб юборди. Унинг партияси ҳам ота-
туркчи ва Европага хайрихоҳ бўлгани учун 
Жумҳурият Халқ партияси электоратининг 
жиддий қисми Инжега овоз бериш хавфи 
уйғонмоқда.

Унинг иштироки Эрдоғаннинг фойдасига 
хизмат қилишини баъзи экспертлар айтмоқ-
да.

МУСТАҚИЛ НОМЗОД
Аждодлар иттифоқидан номзоди кўрса-

тилган, асли озарбайжонлик Синан Ўғандир.
Ҳозир мустақил сиёсатчи, 55 ёшли арбоб 

бошқа номзодларга қараганда жамоатчилик 
орасида унчалик машҳур эмас. Лекин Ўған 
ТУРКСАМ халқаро алоқалар ва стратегик 
таҳлил маркази асосчиси ҳамдир. Айнан шу 
жиҳатлари ҳам унинг номзод сифатидаги 
статусини бироз ошириши тахмин қилин-
моқда. Қолаверса, у  2011-2015 йиллар 
оралиғида парламент аъзоси бўлган. Айрим 
экспертлар Ўғаннинг сайловда мустақил 
номзод сифатида кўрсатилишини ҳам унинг 
кичик ютуғи, деб ҳисоблашмоқда.

НОМЗОДЛАР НИМАНИ 
ВАЪДА ҚИЛМОҚДА?
Эрдоған партияси сайловолди ташвиқот-

ларида бир қатор аҳамиятли масалаларга 
эътибор қаратди. Улар асосан миллий қад-
риятлар ва ижтимоий ҳимояга боғлиқ. Инф-
ляция кучайган бир даврда ва зилзиладан 
жабр кўрганлар учун ижтимоий ҳимоя жуда 
зарурлигини ҳисобга олганда, бу ваъдалар 
кўплаб сайловчиларнинг эътиборини торти-
ши табиий.

Қолаверса, тадқиқотчиларнинг фикрига 
кўра, кейинги йилларда Истанбул, Анқара 
ва Измир каби марказий шаҳарларда кон-
серватизм руҳи кучайган. Демак, қайсидир 
маънода миллий қадриятларнинг ҳимояси 
уларнинг қўллаб-қувватланишига олиб ке-
лиши мумкин. 

Яна бир қизиқ янгилик ҳам Эрдоған би-
лан боғлиқ. Мухолиф коалиция ёшларга 
бепул паспорт беришни ваъда қилган эди. 
Эрдоған эса, аксинча, кекса электоратдан 
умидвор кўринади. У энг кичик қарилик на-
фақасини 7,5  минг лирага (4 484 000 сўмга) 
кўтаришни ваъда қилди. Ҳозир бу сумма 5,5  
минг лирага (3 288 000 сўмга) тенг.

Асосий рақобатчилар эса Эрдоғаннинг 
кўплаб имзо сиёсатини ўзгартиришга ваъда 
бермоқда ва сайловдаги ваъдаларини асосий 
сарлавҳа остида санаб ўтди: адолат, корруп-
цияга қарши кураш ва таълимни энг муҳим 
устуворлик сифатида таъкидлаш.

Мухолифат Эрдоғаннинг ижроия Прези-
дентлигини аввалги парламент тизими фой-
дасига йўқ қилмоқчи.

Алянс икки йил ичида инфляцияни бир 
рақамга туширишга ва аҳоли жон бошига 
миллий даромадни беш баравар оширишга 
ваъда бермоқда.

Улар, шунингдек, икки йил ичида икки 
миллион сурияликни ихтиёрий равишда ўз 
мамлакатларига қайтаришга ваъда беришди.

Ҳар бир номзоднинг дастурида жуда му-
ҳим масалалар акс этган. Экспертлар сай-
ловда асосий рақобат икки номзод ўртасида 
кечиши ҳақида тахмин қилишмоқда. Оз қол-
ди. 14 май куни мамлакатнинг Президенти 
ким бўлишини Туркия халқи ҳал қилади.

Аҳмад ҚУРБОНОВ 
тайёрлади.

2007 ЙИЛДА ТУРКИЯДА БЎЛИБ ЎТГАН 
РЕФЕРЕНДУМ НАТИЖАЛАРИГА КЎРА, ПРЕ-
ЗИДЕНТНИ ПАРЛАМЕНТ ЭМАС, ХАЛҚ САЙ-
ЛАЙДИГАН БЎЛДИ. ЎША КЕЗЛАРИ БОШ 
ВАЗИР СИФАТИДА МАМЛАКАТНИ БОШ-
ҚАРИБ КЕЛГАН РЕЖЕП ТАЙЙИП ЭРДОҒАН 
2014 ЙИЛГИ ИЛК УМУМХАЛҚ САЙЛОВИДА 
ҒАЛАБА ҚОЗОНИБ, ПРЕЗИДЕНТГА АЙЛАН-
ДИ.

» ҲАР БИР 
НОМЗОДНИНГ 
ДАСТУРИДА 
ЖУДА МУҲИМ 
МАСАЛАЛАР 
АКС ЭТГАН. 
ЭКСПЕРТЛАР 
САЙЛОВДА 
АСОСИЙ РАҚОБАТ 
ИККИ НОМЗОД 
ЎРТАСИДА 
КЕЧИШИ 
ҲАҚИДА ТАХМИН 
ҚИЛИШМОҚДА. 

Берлин шаҳрида 2 май куни 
Ўзбекистон Республикаси 
Президенти Шавкат 
Мирзиёевнинг Германия 
Федератив Республикасига 
ташрифи арафасида Ўзбекистон 
– Германия бизнес-форуми 
бўлиб ўтди.

Унда икки мамлакатнинг 250 дан 
ортиқ йирик компания, холдинг, саноат 
корхоналари, банклари, вазирликлари, 
идоралари ва саноат бирлашмалари 
раҳбарлари иштирок этди.

Ўзбекистон Республикаси Бош 
вазирининг ўринбосари Жамшид Хўжаев 
сўнгги йилларда Ўзбекистон билан 
Германия ўртасида икки томонлама 
муносабатлар фаол ривожланиб 
бораётгани, бунга икки давлат 
раҳбарларининг ишончи ва сиёсий 
иродаси туфайли эришилганини алоҳида 
таъкидлади.

Икки мамлакат ўртасида ўзаро 
товар айирбошлаш ҳажми сўнгги 5 йил 
ичида икки баравар ошган. 2022 йил 
якунига кўра, икки томонлама савдо 
кўрсаткичлари яна 50 фоизга кўпайди 
ва биринчи марта 1 миллиард евродан 
ошди.

Сармоявий ҳамкорлик ва саноат 
кооперациясида ҳам изчил динамика 
кузатилмоқда. Ўзбекистонда Германия 
капитали иштирокида ташкил этилган 
корхоналар сони бир неча йил ичида 
қарийб 3 баробар кўпайиб, 200 тадан 
ошди. 2017 йилдан бери ўзлаштирилган 
немис инвестицияларининг умумий 
миқдори 11 баробар ўсган ва бугунги 
кунда 4 миллиард евродан ортиқни 
ташкил этмоқда.

Германиянинг MAN, CLAAS, Knauf, GP 
Papenburg, Viessmann, Deutsche Kabel, 
LEMKEN каби кўплаб компаниялари 
Ўзбекистонда фаол ва муваффақиятли 
бизнес юритиб, янги ишлаб чиқариш 
қувватларини ишга туширмоқда.

Германия ишбилармон 
доираларининг эътибори 
мамлакатимизда хорижий 
инвесторларнинг қулай меҳнат қилиши 
учун яратилган шарт-шароитлар, 
Ўзбекистон иқтисодиётининг кучли 
томонларига қаратилди. Кадрлар 
салоҳияти, стратегик географик 
жойлашув, МДҲ давлатлари билан 
эркин савдо режимлари, GSP+ 
бенефисиари мақоми, Жаҳон савдо 
ташкилотига аъзо бўлиш бўйича 
фаоллик билан олиб борилаётган 
ишлар, бой хом ашё ресурслари 
ҳамда мамлакатимиз раҳбарияти 
ва ҳукуматининг қўшма лойиҳа ва 
ташаббусларни амалга оширишни 
бевосита қўллаб-қувватлашга 
тайёрлиги шулар жумласидан.

Энергетика, кимё, озиқ-овқат ва 
тўқимачилик саноати, металлургия, 
автомобилсозлик, қишлоқ хўжалиги, 
қурилиш материаллари ишлаб 
чиқариш, электротехника, шунингдек, 
фармацевтика ва соғлиқни сақлаш 
соҳалари узоқ муддатли ҳамкорликни 
йўлга қўйишнинг энг истиқболли 
йўналишлари сифатида таклиф этилди.

Германия бизнеси вакиллари 
Ўзбекистонда амалга оширилаётган 
иқтисодий ислоҳотлар самарасини, 
жумладан, мамлакатимизда хорижий 
инвесторлар учун қулай меҳнат 
шароитлари яратилганини юқори 
баҳолади. Ҳамкорликни ошириш, янги 
қўшма лойиҳаларни ишлаб чиқишга 
қатъий ниятлари борлиги билдирилди.

Бизнес-форум Ўзбекистон ва 
Германия вазирлик, идоралари, етакчи 
компаниялари раҳбарлари ўртасида 
“G2B” музокаралари ҳамда Ўзбекистон 
иқтисодиётининг турли тармоқлари 
кесимидаги аниқ мисоллар ва лойиҳалар 
тақдимоти билан давом этди.

Бизнес-форум якунлари бўйича 
қатор соҳаларда қўшма лойиҳаларни 
амалга ошириш юзасидан келишувларга 
эришилди. 

ЎзА.

БИЗНЕС-
ФОРУМ
ЎЗБЕКИСТОН ВА 
ГЕРМАНИЯ ИККИ 
ТОМОНЛАМА 
ҲАМКОРЛИКНИ 
ЖАДАЛ 
РИВОЖЛАНТИРИШГА 
ТАЙЁРÕÀÐÈÇÌÀ ¨ÊÈ ÕÀÐÈÇÌÀ ¨ÊÈ 

ÊÓ×ËÈ  ÈÒÒÈÔÎ¯?

NUQTAI NAZAR

Форумда халқаро майдонда ҳозирги вақтда 
давом этаётган мураккаб ва таҳликали жараён-
лар, башорат қилиб бўлмайдиган ўзгаришлар 
дунё иқтисодиётини жиддий синовдан ўтказаёт-
гани қайд этилди. Бундай зиддиятли шароитда 
бугунги учрашув икки томонлама ва кўп томон-
лама ҳамкорликни мустаҳкамлашга, янги бизнес 
имкониятларини кашф этишга хизмат қилишига 
ишонч билдирилди.

Ўтган йили илк бор ўтказилган форум ишби-
лармон доиралар томонидан юқори баҳоланган 
эди ва у яхши анъанага айланиб бормоқда. 
Эътиборли жиҳати, бу йилги анжуманда Қирғиз 
Республикаси Вазирлар Маҳкамаси Раиси – 
Президент Администрацияси раҳбари Акилбек 
Жапаров, Ислом тараққиёт банки президенти 
Муҳаммад ибн Сулаймон ал-Жассир, БМТ Бош 
котиби ўринбосари Ольга Алгаерова, Бирлашган 
Араб Амирликлари энергетика ва инфратузилма 
вазири Сухайл ал-Мазруий, Венгриянинг иқти-
содий тараққиёт вазири Мартон Надь, “ACWA 
Power” компанияси бошқаруви раиси Муҳаммад 
Абдулла Абунайянлар иштирок этгани Тошкент 
халқаро инвестиция форумининг йилдан йилга 
нуфузи ортиб бораётганидан далолатдир. Фо-
румда 70 мамлакатдан 2 500 га яқин бизнес ва 
молия соҳаси вакиллари иштирок этди.

Форумнинг илк куни самарали битим ва 
шартномаларга бой бўлди. Жумладан, “Hyper 
Partners” компаниясининг “Accor” бренди билан 
Ўзбекистонда 5 та меҳмонхона ва Tashkent City 
Mall ҳудудида 5 юлдузли люкс тоифасидаги 
меҳмонхона очилиши ҳақидаги доиравий битим 
имзоланди. “Агробанк” АТБ ҳамда Германиянинг 
"Commerzbank AG" ўртасида қиймати 20 мил-
лион АҚШ долларига тенг Савдони молиялаш-
тириш бўйича келишувга эришилди.

Ўзбекистон Республикаси Табиат ресурслари 
вазирлиги ва Кореянинг “Sejin G&E So., LTD.” 
компанияси ўртасида қиймати 55 миллион АҚШ 
долларига тенг Маиший чиқиндилар полигонла-
рида ҳосил бўладиган чиқинди газини қайта иш-
лаш ҳисобига электр энергияси ишлаб чиқариш 
бўйича инвестиция лойиҳасини амалга ошириш 
юзасидан битим имзоланди. 

Қолаверса, Инвестициялар, саноат ва савдо 
вазирлиги ва Хитойнинг «China Gezhouba Group 
Overseas Investment Co., Ltd."  компанияси ўрта-
сида қиймати 500 миллион АҚШ долларига тенг 
Бухоро вилоятида қуввати 500 МВт бўлган қуёш 
электр станциясини қуриш бўйича инвестиция 
шартномаси имзоланди. Туркиянинг "Cengiz 
Enerji San. ve Tic A.Ş." компанияси ўртасида 
қиймати 300 миллион АҚШ долларига тенг Жиз-
зах вилоятида қуввати 400 МВт бўлган буғ-газ 
электр станциясини қуриш бўйича инвестиция 
шартномаси имзоланди.

ФОРУМДА МАРКАЗИЙ БАНК 
РАҲБАРИЯТИ ҲАМ ИШТИРОК 
ЭТДИ
Форум доирасидаги “Замонавий пул-кредит 

сиёсати: тўлиқ бандлик, барқарор нархлар ва 
иқтисодий ўсиш” мавзуида ўтган давра суҳба-
тида Марказий банк раиси ўринбосари Беҳзод 
Ҳамраев ҳам иштирок этди.

Тадбирда глобал ва маҳаллий инфляция 
тенденциялари, олиб борилаётган пул-кредит 
ва фискал сиёсат муҳокама қилиниб, иқтисодий 
ўсиш, нархлар барқарорлиги ва бандликни таъ-
минлаш борасида амалга оширилаётган чора-
тадбирлар ҳақида сўз юритилди. 

“Рақамли пуллар: келажакка назар” мавзу-
сидаги панел музокараларида Марказий банк 
раиси ўринбосари Илҳомжон Абдугафаров ҳам-
да экспертлар рақамли пулларнинг банк-молия 
тизими ва аҳоли ҳаётидаги ўрни, афзалликлари 
ҳақида фикр алмашдилар. Муҳокамалар даво-
мида рақамли пулларнинг Ўзбекистондаги янада 
ривожланиш истиқболларига тўхталиб ўтди.

ЕВРОПА ВА ОСИЁ ЎРТАСИДА 
КЎПРИК
– Жаҳон ҳамжамияти қатор жиддий муам-

моларга дуч келди. Хусусан, АҚШда пул-кре-
дит сиёсати кескинлашуви туфайли инфляция 
ошди. Бундан ташқари, Хитойда “Ноль ковид” 
сиёсати ва Европадаги энергия билан боғлиқ 
вазият ҳам ўз таъсирини кўрсатди, – дейди 
Жаҳон банкининг Ўзбекистондаги доимий ваки-
ли Марко Мантованелли. – Иқтисодчиларнинг 
прогнозлари дунёдаги вазиятдан келиб чиққан 
ҳолда тузилган. Уларни баҳолашга инфляция, 
барқарорлик ёки аксинча, беқарорлик кўр-
саткичлари таъсир қилади. Молиявий сектор 
келажакда стрессни бошдан кечириши мумкин. 
Реал иқтисодиёт учун прогнозлар ёмонлашиши 
кутилмоқда. Шунингдек, давлат қарз мажбу-
риятлари ҳам муҳим рол ўйнайди. Дунёдаги 
беқарор вазият жаҳондаги нархларга таъсир 
қилиши табиий. Озиқ-овқат маҳсулотлари ва 
энергетика секторини ҳисобга олмаган асосий 
инфляция барқарор даражада қолади. Ўзбекис-
тон Президенти нутқида биз эшитган самара-
дорлик ва сармояларни жалб қилиш, жумладан, 
иқлим ўзгариши, таъминотни либераллашти-
риш, аҳолини, айниқса, аёллар бандлигини 
таъминлаш мамлакат иқтисодиётидаги вазиятни 
ўзгартириши мумкин.

Марказий Осиё бозорида ўсиш эгри чизи-
ғининг инфляцияга нисбатан текисланиши 
кутилмоқда, товарлар нархи ошиши мумкин. 
Хавфлар халқаро муҳит билан чамбарчас боғ-
лиқ. Ўзбекистон ёш давлат, бу келажакда иш 
билан таъминланиши керак бўлган кўп янги 
кадрлар, дегани. Иқтисодиётда янги иш ўрин-
лари яратилиши керак ва улар хусусий сектор 
ҳисобидан ташкил этилади.

– Ўзбекистонда кўплаб омиллардан келиб 
чиқиб, барча кўрсаткичлар тикланмоқда, 
– дейди Осиё тараққиёт банкининг Ўзбе-
кистондаги доимий ваколатхонаси раҳбари 
Энрико Пинали. – Турли хил ўзгаришлар 
бўлмоқда. Товарлар экспорти қўллаб-қув-
ватланади. Бироқ нархлар бўйича хавотир-
лар сақланиб қолмоқда, бу жаҳон бозори-
даги беқарор вазият билан боғлиқ. Халқаро 
захиралар мамлакатларга барқарорликни 
таъминлаш, шу жумладан, барқарор валю-
та курсини сақлаб қолиш, иқтисодиётнинг 
турли тармоқларидан келадиган оқимларни 
таъминлаш имконини беради. Шунингдек, 
кўплаб инвесторлар Яқин Шарқдан келмоқ-
да. Мамлакат янада очиқ бўлиб бормоқда. 
Иқтисодий барқарорлик ўсиб бормоқда. Шок 
ва тўнтаришлар, нархларнинг ошиши эҳти-
моли бор, лекин шу билан бирга, давлат сек-
тори иқтисодиётга таъсир этувчи инфляцион 
омилларни ушлаб турибди. Жаҳон банки ва 
ОТБ ўтган йиллар давомида мақсадли йўна-
лишлар бўйича бюджетни молиялаштиришда 
ёрдам кўрсатди.

Йилнинг энг муҳим ва узоқ кутилган инвес-
тиция воқеаси бўлган иккинчи Тошкент хал-
қаро инвестиция форумининг иккинчи кунида 
асосий панел сессиялар ва давра суҳбатлари 
бўлиб ўтди.

ЎЗБЕКИСТОН – ХИТОЙ
Марказий Осиё халқаро институтида “Ўзбе-

кистон ва Хитой ўртасидаги ички ривожланиш 
жараёнлари ва стратегик шерикликнинг истиқ-
боллари” мавзусида давра суҳбати бўлиб ўтди.

Марказий Осиё халқаро институти ва Хи-
той замонавий халқаро муносабатлар акаде-
миясининг Евроосиё тадқиқотлари институти 
ҳамкорлигида ташкил этилган анжуманда икки 
тузилма директорлари Владимир Норов ва Дин 
Сяосин, шунингдек, таҳлил марказлари етакчи 
экспертлари гуруҳи иштирок этди. Суҳбат-
да Хитой томонига Янги Ўзбекистонни барпо 
этишда мустаҳкам ҳуқуқий асос яратишга, кенг 
кўламли ислоҳотларни амалга ошириш ва асо-
сий қонунимизни замонавий воқеликлар билан 
уйғунлаштиришга қаратилган янги таҳрирдаги 
Конституциямиз ҳамда бўлажак референдум 
тўғрисида маълумот берилди.

Тадбирда Владимир Норов Ўзбекистон Пре-
зидентининг 2022 йил декабрда парламентга ва 
халққа Мурожаатномаси ўтган йилнинг муҳим 
сиёсий воқеаси сифатида эътироф этилгани, 
унда мамлакатимизни келгуси давр учун ислоҳ 
қилиш ва модернизация қилишнинг устувор йў-
налишлари белгилаб берилганини таъкидлади. 
Шунингдек, замонавий шароитда минтақавий 
хавфсизликни таъминлашнинг долзарб муаммо-
лари, ўзаро манфаатли ҳамкорлик масалалари 
ҳам кўриб чиқилди.

Икки ва кўп томонлама муносабатлар доира-
сида  халқаро ташкилотлар ҳамда платформалар-
да (БМТ, ШҲТ, “Марказий Осиё-Хитой” формати-
да) конструктив ҳамкорлик мустаҳкамланаётгани 
қайд этилди.

Халқаро инвестиция форуми доирасида 
“Транспорт алоқаси – иқтисодий ўсиш ва халқа-
ро савдо драйвери" панел сессияси бўлиб ўтди.

– Мамлакатимиз Европа ҳамда Осиё ўртасида 
кўприк бўла олади ва бунинг учун барча зарур 
ресурслар мавжуд, – дейди Ўзбекистон Респуб-
ликаси транспорт вазири Илҳом Маҳкамов. – Биз 
“Шимол-Жануб”, “Шарқ-Ғарб” йўлакларида ҳам фаол 
иштирок этишга тайёрмиз, экспедиторлар ва ташув-
чиларнинг Ўзбекистон Республикаси бўйлаб ҳара-
катланиши учун шарт-шароит яратиш имкониятига 
эгамиз. Мамлакатимиз раҳбари томонидан олдимизга 
қўйилган топшириқ – иқтисодий тараққиёт ва инвес-
тиция муҳитининг драйвери бўлиш вазифаси амалга 
оширилмоқда, лекин бунда хусусий ва инвестицион 
капитал иштироки ҳам муҳим ўрин тутади.  

– Биз Европа ва Осиё ўртасида кўприк си-
фатида жойлашганмиз, – деди Туркий давлат-
лар ташкилоти Бош котиби, элчи Кубаничбек 
Омуралиев. – Ва, албатта, транспорт алоқалари 
нафақат аъзо давлатлар, балки кузатувчи дав-
латларнинг ҳам минтақавий интеграциялашувида 
жуда муҳим роль ўйнайди. Туркий давлатлар 
ташкилоти транспорт коридорларини жадал 
ривожлантириш, минтақа давлатлари ўртасида 
товар ва хизматлар оқимини фаоллаштиришдан 
манфаатдор. Хусусан, биз Шарқ ва Ғарб ўртаси-
даги йўлакни ривожлантиришга эътибор қарат-

моқдамиз, бу бизга барқарор транспорт тармоқ-
ларини таъминлаш имкониятини беради. Бу эса, 
ўз навбатида, саноат тармоқларини ривожланти-
риш, мамлакатларимизнинг рақобатбардошлиги 
ва жозибадорлигини оширишга хизмат қилади.  

ТОШКЕНТДАН БУДАПЕШТГА 
ТЎҒРИДАН-ТЎҒРИ
Ўзбекистон ва Венгрия 2023 йилнинг иккинчи 

ярмидан бошлаб ўз пойтахтлари ўртасида авиа-
қатновларни йўлга қўйишни режалаштирмоқда. 
Венгрия иқтисодий ривожланиш вазири Мартон 
Над Тошкентдаги инвестиция форумида расмий 
Будапешт Ўзбекистон билан дронларни ишлаб 
чиқариш бўйича тажриба алмашишга тайёрли-
гини билдирди.

– Икки давлат ўртасидаги алоқа, уларни 
ажратиб турадиган 4000 км масофага қарамай, 
яқин келажакда янада яқинроқ ва аҳамиятли 
бўлади, – деди Мартон Над. – Тўғридан-тўғри 
рейслар мамлакатлар ўртасидаги иқтисодий 
муносабатларни янада яхшилайди. Шунингдек, 
Венгрия Ўзбекистон билан сунъий интеллект тех-
нологиялари ва дронларни ишлаб чиқариш бўйи-
ча тажриба алмашишга тайёрлигини билдирди. 
Режалаштирилган тўққизта инвестиция лойиҳа-
сини амалга ошириш аллақачон бошланган.

ДУНЁ БИЛАН САВДО 
ЖАРАЁНЛАРИ ЯНАДА 
СОДДАЛАШТИРИЛАДИ
Ўзбекистон инвестициялар, саноат ва савдо 

вазирлиги томонидан хорижий инвесторлар, 
молия институтлари ҳамда ташкилотларни 
жалб этиш, шунингдек, Ўзбекистоннинг жадал 
ривожланаётган бозорига интеграциялашув 
бўйича қизиқиш билдирган компанияларнинг 
эътиборини қаратиш мақсадида Ислом тараққиёт 
банки (IsDB) гуруҳига кирувчи Халқаро Ислом 
савдо-молия корпорацияси ҳамкорлигида (ITFC) 
“Trade Connect Central Asia+” Ривожланиш бўйи-
ча давра суҳбати ўтказилди. Давра суҳбатида 
Жаҳон банки, BMTTD, Осиё тараққиёт банки 
(OTB), YIK (Yevroosiyo iqtisodiy komissiyasi), БМТ 
ва бошқа ташкилотларнинг масъул раҳбарлари 
иштирок этди. 

– “Trade Connect Central Asia+” дастури 
хусусий секторнинг трансчегаравий савдо са-
лоҳиятини очиш ва ошириш, шунингдек, Мар-
казий Осиё минтақаси ва Озарбайжонда Ислом 
ҳамкорлик ташкилотига (ИҲТ) аъзо мамлакатлар 
ўртасидаги савдони ривожлантиришга кўмак-
лашишга қаратилган, – дейди ITFCнинг бош 
операцион директори Назим Нордали. – Ушбу 
дастурни амалга оширишнинг ўзига хос меха-
низмларига қўшимча равишда ITFC керакли 
мақсадларга эришиш учун мувофиқлаштирилган 
саъй-ҳаракатлар ва манфаатдор томонларнинг 
кенг доираси билан ҳамкорлик қилиш жуда 
муҳим ҳисобланади. ITFC бутун минтақада 
мавжуд ташаббуслар, ислоҳотлар ва стратегик 
режалаштиришни янада яхшилаш учун тегишли 
мамлакатларнинг вазирликлари ҳамда давлат 
ташкилотлари билан яқиндан ҳамкорлик қи-
лишни режалаштирмоқда. Аслида, Trade Connect 
Central Asia+ дастури инклюзив иқтисодий ўсиш-
га, минтақавий иқтисодий ҳамкорликка эришиш 
ҳамда МДҲ ва ИҲТга (Ислом ҳамкорлик ташки-
лоти) аъзо давлатлар, шунингдек, бутун дунё 
билан савдо жараёнларини соддалаштириш учун 
мўлжалланган. Шунингдек, ушбу дастур доира-
сида келгуси 5 йил мобайнида 600 миллион AҚШ 
долларини ажратиш режалаштирилган. Қолавер-
са, дастур минтақавий экспортни кўпайтириш 
ва экспорт базасини юқори қўшилган қийматли 
маҳсулотларга диверсификация қилишга қара-
тилган бўлиб, минтақанинг иқтисодий ўсишига 
ёрдам беради.

ФОРУМДА 11 МИЛЛИАРД 
ДОЛЛАРЛИК 164 ТА КЕЛИШУВ 
ИМЗОЛАНДИ
Пойтахтимизда 27-28 апрель кунлари бўлиб 

ўтган II Тошкент халқаро инвестиция фору-
ми якунланди. Икки кун давом этган форумда 
қишлоқ хўжалиги, қурилиш, яшил технология, 
тўқимачилик, чарм ва ипак саноати, банк, мо-
лия, кимё технологияси, рақамлаштириш каби 
турли йўналишларни қамраб олган 30 га яқин 
мунозара, давра суҳбати, учрашув бўлиб ўтди.

Масалан, ушбу форум доирасида “Ўзсаноат-
қурилишматериаллари” уюшмаси ва Австрия-
нинг “Lasselsberger group” компанияси ўртасида 
англашув меморандуми имзоланди. Ҳужжатга 
асосан керамик плита, қуруқ қурилиш аралаш-
малари ва микрокалсит ишлаб чиқариш лойиҳа-
сини амалга ошириш кўзда тутилган.

Бу жараёнда уюшма лойиҳани амалга оши-
риш учун техник иқтисодий асосламалар та-
йёрлаш, бизнес режа ишлаб чиқиш ва хом ашё 
конлари ҳақида маълумотлар тақдим этишда 
яқиндан ёрдам беради. Инвестиция лойиҳасини 
ўз вақтида амалга ошириш бўйича “Lasselsberger 
group” компанияси масъул этиб белгиланди.

Умуман, тадбир доирасида мамлакатимиз иқ-
тисодиёти, ижтимоий ривожланишига қаратил-
ган қатор самарали, фойдали битим ва шартно-
малар тузилди. Хусусан, “Асакабанк” АЖ ҳамда 
Германиянинг “Landesbank Hessen-Thüringen” 
банки ўртасида қиймати 30 миллион долларга 
тенг Кичик бизнес ва тадбиркорликни молия-
лаштириш учун ҳамкорлик тўғрисида келишув 
имзоланди. Қишлоқ хўжалиги вазирлиги ҳамда 
Франциянинг “SLT” компанияси 6 миллион дол-
ларлик Ўзбекистондаги сут ва сут маҳсулотлари 
ишлаб чиқарувчи заводни сотиб олишни кўзда 
тутувчи меморандумни маъқуллади. “Ўзбек 
геология қидирув” АЖ ҳамда Россиянинг “Ол-
тин Кон” МЧЖ ҚК ўртасида 18 миллион доллар 
қийматга эга Кулжуктов тоғ массивини геологик 
ўрганиш тўғрисидаги ҳужжат қабул қилинди.

АҚШ, Буюк Британия, Туркия, Хитой, Ҳин-
дистон, Миср, шунингдек Жануби-Шарқий Осиё, 
Европа Иттифоқи, МДҲ, Яқин Шарқ мамлакат-
ларидан 2,5 мингдан зиёд иштирокчини бир-
лаштирган форум экспертлар ўртасида очиқ ва 
конструктив фикр алмашиш, амалий таклифлар 
ишлаб чиқиш ва кўп томонлама ҳамкорликни 
чуқурлаштиришда муҳим платформа вазифасини 
ўтайди.

Тоштемир ХУДОЙҚУЛОВ,
“Ўзбекистон овози” мухбири.

ÈÌÊÎÍÈßÒËÀÐ ßÐÀÒÀÄÈ

Пойтахтимиздаги Халқаро 
конгресс марказида ўтказилган 

иккинчи Тошкент халқаро 
инвестиция форуми катта 
воқеа бўлди. Ўзбекистон 

Республикаси Президенти 
Шавкат Мирзиёев иштирок 

этиб, нутқ сўзлади. Давлатимиз 
раҳбари Ўзбекистоннинг яқин 

дўстлари ва ишончли ҳамкорлари 
бўлган хорижий ҳукуматлар ва 

халқаро молия институтлари 
вакиллари, нуфузли компаниялар 

раҳбарлари билан ушбу форум 
доирасидаги учрашувлар яхши 

анъанага айланиб бораётганини 
мамнуният билан қайд этди.

“Сизларнинг меҳмондўст 
диёримизга ташрифингизни 

юртимизга ҳурмат ва 
ислоҳотларимизга ишонч, 

деб қабул қиламиз”, – деди 
Президент.

Тошкент халқаро аэропортидан ҳавога 
кўтарилган “Belavia” авиакомпаниясига 
қарашли самолёт Беларусь Республикаси 
пойтахтига келиб қўнганда маҳаллий вақт 
билан соат 7 га яқинлашган эди. 5 соат 
давом этган парвоздан сўнг очиқ ҳавога 
чиқишга ошиққан делегация аъзоларини 
мезбон тараф илтифот билан кутиб олди. 
Бизда аллақачон қўёш заминни ўз тафти 
билан иситиб улгурган бўлса-да, бу ерда 
ҳаво ҳарорати анча салқин экан. Муздек 
шамол этни жунжиктиради. Минск мил-
лий аэропортидан қўзғалган транспорт 
кенг ва равон йўллардан марказга томон 
йўналди.

Ташқаридан Тошкентдаги “Ўзбекистон” 
меҳмонхонасини ёдга солувчи бино 4 кун-
лик яшаш манзилимиз бўлди. 40 кишидан 
иборат делегация аъзолари ажратилган 
хоналарга жойлашдик. Сафаримизнинг 
биринчи куни дам олиш, деб эълон қи-
линди. Тушдан кейин кимдир репитиция-
га, яна кимдир шаҳарни томоша қилишга 
отланди. 

Бошқа диёрнинг ўзига хосликлари, 
ҳавоси, одамлари эътиборимни торта-
ди. Намлик юқори бўлганиданми, шаҳар 
бутунлай ғуборсиз эди. Ўпкангизни тўл-
дириб, ҳар бир ҳужайрангизгача тоза 
ҳаводан баҳра олаётганини ҳис қилиш 
кишига тетиклик улашади. Кайфият ҳам 
ўз-ўзидан яхшиланади. Ана шундай хуш 
кайфиятда “Қаҳрамон шаҳар” кўчалари 
бўйлаб пиёда саёҳат бошланди.

“Қаҳрамон шаҳар” — Минскнинг яна 
бир номи.  Шаҳар марказидаги кўчаларда 
ўрнатилган турли ҳаракатларни ифода-
ловчи ҳайкаллар унинг рамзий белгиси. 
Манбаларда ёзилишича, Минск Иккинчи 
жаҳон уруши даврида 1100 кун фашист 
босқинини бошдан кечирган.

Шаҳар сокин, жуда ҳам тартибли. 
Ҳаммадан ҳам эътиборимни тортгани чанг 
йўқ, озода. Ям-яшил дарахтлар, кенг ва 
равон кўчалар, маданиятли ҳайдовчи ва 
пиёдалар.

Кўчада кимнидир тўхтатиб, бирор ман-
зил сўрасангиз, астойдил тушунтиради. 
Сизга нима кераклигини билиб олгач, 
бошқа яқинроқ ёки маъқулроқ вариант-
ларини ҳам айтиб ўтади. Одамларининг 
аксарияти бўйдор, кенг елкали кишилар. 
Пиёдалар йўлаклари ҳамда пиёдалар 
ўтиш жойи бизда янгилик деб қаралаёт-
ган талаблар билан ажратиб қўйилган. 
Кўзи ожиз фуқаролар ва велосипедлар 
учун махсус қисмлар бор. Қизиғи, у ерда 
пиёдалар юрмайди. Тартибга солинмаган 
пиёдалар ўтиш жойларида сизни кўрган 
ҳар қандай транспорт тўхтайди.

4 кун давомида турли манзилларда 
бўлдик. Бирор жойда на ЙПХ ходими ва 
на ИИБ ходимини учратдик. Маълум бў-
лишича, фақат тунги пайтларда тартиб 
сақлаш мақсадида баъзи нуқталарда 
навбатчилар тураркан. Шунда ҳам бирор 
кимса шунчаки, зерикишдан тўхтатилмай-
ди. Пиёдалар ҳам белгиланмаган жойдан 

йўлнинг қатнов қисмини кесиб ўтмайди. 
Яна бир жиҳати, кўча бўйлаб кетар 

экансиз, ҳар қадамда электр скутерларга 
кўзингиз тушади. Истаган одам пулини 
тўлаб, керакли манзилга етиб олади. 
Нархи арзонлиги боис, кўпчилик зарарсиз 
бўлган ушбу транспорт турини маъқул 
кўрар экан.

Беларуслар “замондан ортда қол-
ганми”, замонавий иморатлар қуришга 
ошиқмайди. Аксинча, қадимий иморат-
ларни, тарихни сақлаб қолишга уринади. 
Ана шундай бинолар шаҳар кўркига кўрк 
қўшиб туради. Яна бир муҳим жиҳати, 
улардаги тадбиркор ва бизнесменлар 
рекламага муҳтож эмас чоғи, баннерлар 
ва мониторлар Минск кўчаларига умуман 
бегона. Ташқи реклама у қадар кўзга 
ташланмайди. Йўл четларида ҳайдовчини 
чалғитувчи бирорта ортиқча нарса йўқ. 
Шунданми ёки ҳаракат иштирокчилари-
нинг маданияти сабаблими, 4 кун давоми-
да бирорта жойда автоҳалокатга кўзимиз 
тушмади. 

Кўча-куйда, дўконларда ҳам бола 
етаклаб юрган одамларни учратиш қийин. 
Кафе ва умумий овқатланиш жойларида 
ҳам асосан катталарни кўрасиз.  

Минскдан 110 километр масофада 
жойлашган Слуцк шаҳри ҳам табиати ва 
сукунати билан манзур бўлди. 60 минг-
дан зиёд аҳоли истиқомат қилувчи шаҳар 
кўчалари ҳам, одамлари ҳам пойтахтдан 
фарқ қилмасди. 

Ўзини Валентина Мурашко деб таниш-
тирган аёлнинг ёшини сўраганимда 77 да 
эканини айтди. Унинг нега бу қадар ёш 
кўриниши сабабини сўраганимда:

— Менимча, бу инсоннинг яшаш му-
ҳитига боғлиқ бўлса керак, — деди у. 
— Бунда об-ҳавонинг алоҳида ўрни бор. 
Сизларнинг аждодингиз Ибн Сино чанг 

бўлмаса, одам минг йил яшаши мумкин-
лигини башорат қилган. Ҳаётимнинг кўп 
қисми савдо-сотиқ соҳасида кечди. Айни 
пайтда нафақадаман. Бир қизим ва бир 
ўғлим бор. 4 набиранинг бувисиман. 
Болаларимнинг бир қисми Минскда, яна 
бир қисми Прагада яшайди. Слуцкда бир 
набирам бор. 

Нафақада бўлсам ҳам уйда ўтирмай-
ман. Волонтерлик ишларида қатнашаман. 
Слуцк “Маданият уйи”да Алла Мотанская 
ташкил этган фахрийлар миллий хорига 
қатнайман. Турли тадбирлар ўтказамиз, 
бепул концертлар намойиш этамиз. Мақ-
садимиз – миллий урф-одатларимиз ва 
анъаналаримизни санъат орқали ёшларга 
сингдириш. 

Ҳаётимдан мамнунман. Олаётган нафа-
қа пулим ўзимга етади. Болаларим уйли-
жойли бўлиб кетган. Доим мендан хабар 
олиб туришади. Бугунги ёшларга ҳавас 
қиламан. Шунинг учун ўқисин, имконият-
лардан самарали фойдалансин, ҳаётини 
мазмунли ўтказсин, дейман.

Аёл билан яна анча суҳбатлашдик. 
Одамлар асосан нималар билан банд-
лиги ҳақида сўрадим. Унинг сўзларига 
кўра, ҳамма ўқиш ва ишлаш билан банд. 
Шунинг учун кўчада одамлар, айниқса, 
болаларни учратиш қийин. Чунки улар-
нинг асосий вақти илм олишга йўнал-
тирилар экан. Ўқитувчилар беларусь 
рублида 1,5 мингача ойлик оларкан. Бу 
ҳозирги вақтда 550 доллар атрофида. 
28-30 минг АҚШ долларига уч хонали 
уй сотиб олиш мумкинлигини эшитга-
нимизда, нархлар Ўзбекистон билан 
деярли фарқ қилмаслигини кўнгилдан 
ўтказдик. Қулайликлар пойтахт ёки ви-
лоятга қараб тақсимланмас экан. Аҳоли 
асосан кўп қаватли уйларда истиқомат 
қилгани боис коммуникация ҳам шунга 
мослаштирилган.

Дўконларни айландик. Нархларни 
солиштиришга уриндим. Негадир Туркия 
ва бошқа давлатларда ишлаб чиқарилган 
кийим-кечак бизга қараганда анча арзон. 
Аммо Беларусь маҳсулоти қиммат эди. 
Миллий маҳсулоти ва брендига қўйилган 
юқори баҳони кўриб, тасанно айтдим. 
Бу ҳолат менга ўша онда сир эди. Кейин 
билсам, Беларусь матолари ва либосла-
ри бошқа мамлакатларда ҳам нисбатан 
қимматроқ бўларкан. Бунинг сабаби эса 
сифат, албатта.

Беларусь Республикасига сафар таш-
кил қилган Маданият ва туризм вазирли-
гига ташаккур. Хулосам шуки, туризмни 
ривожлантириш деганда юртимизга 
келувчи сайёҳлар оқимини кўпайтириш 
билангина чекланмасдан, ҳамюртлари-
мизнинг ҳам четга чиқиши учун қулайлик 
ва мақбул имкониятлар яратиш зарур. Бу 
орқали одамларнинг дунёқараши, мада-
нияти ўзгаради, ўсади. Юрган дарё, деб 
бежизга айтмайдилар. 

Зилола АНВАР қизи

Ê¡×ÀÄÀ, Ä¡ÊÎÍËÀÐÄÀ 
ÁÎËÀËÀÐ ÊÀÌ
(Минскда кўрганларим)

ÔÀÎË Á¡ËÈØÈÌÈÇ ÊÅÐÀÊ
Кейинги вақтда маҳал-

лий Кенгаш депутатларининг 
фаоллиги ошиб бораётганини 
қайд этиш ўринли. Буни улар 
томонидан сайловчиларни 
ўйлантираётган долзарб маса-
лаларни ҳал этиш мақсадида 
мутасадди идораларга қонун 
талаби доирасида депутат-
лик сўровлари, кенгашларда 
уларнинг ташаббуси билан 
кўтарилаётган масалаларда 
кўриш мумкин. 

Хусусан, бу борада Деҳ-
қонобод туман кенгашидаги 
ЎзХДП гуруҳи аъзолари ҳам 
фаол иштирок этаётганини 
таъкидлаш лозим. Ҳудудларни 
ривожлантиришнинг ижтимоий-
иқтисодий масалаларини ҳал 
этиш, маҳаллий Кенгаш сессия-
ларида электорат манфаатла-
рини ифода этувчи таклифлар 

киритишда партия гуруҳлари 
қатор ташаббусларни илгари 
сурмоқда. Партия ташкилоти 
билан ҳамкорликда аҳолини 
ўйлантириб келаётган ижтио-
мий-иқтисодий масалаларни 
аниқлаб, уларга ечим топишда 
жонбозлик кўрсатишяпти.

Ўтган йили партия гуруҳи 
ташаббуси билан туман Кен-
гаши сессиясига 4 масала, 
жорий йилнинг 1-чорагида 1 
та масала киритилди. 

ЎзХДП гуруҳи томонидан 
ўрганилган аҳолини сифатли 
дори воситалари ва тиббий 
буюмлар билан таъминлаш 
юзасидан қўшимча чора-тад-
бирлар тўғрисидаги  Прези-
дент қарорининг тумандаги 
ижроси тўғрисидаги масала 
айниқса, долзарблиги билан 
аҳамиятлидир. 

Маълумотга кўра, мазкур 
қарор асосида туман тиб-
биёт бирлашмаси марказий 
бўлимлари, оилавий полик-
линикалар, 15 та оилавий 
шифокорлик пунктида ўтган 
йили 66 турдаги 1 млрд 506 
млн сўмлик дори ва сарфлов 
воситаларидан бепул тиббий 
ёрдам сифатида фойдаланил-
ган. Аммо тумандаги мавжуд 
ижтимоий ва хусусий дорихо-
наларда  энг зарур дори воси-
талари ҳамда тиббиёт буюм-
лари узлуксиз таъминланган, 
деб бўлмайди. Қолаверса, 
уларнинг нархлари устидан 
доимий назорат ўрнатилмаган.

Туман Кенгаши сессиясида 
ўрганилган масала бўйича 
жиддий камчиликлар борлиги 
айтиб ўтилди. Туман секторла-
рининг масъулларига, тиббиёт 

бирлашмаси бошлиғига тегиш-
ли ташкилотлар билан бирга-
ликда уларни бартараф этиб 
бориш вазифалари юклатилди. 

Депутатлар ўз фаолиятини 
бугунги куннинг ўткир талаб-
ларидан келиб чиқиб, ташкил 
этиши зарур. Шунингдек, 
мамлакатимиз ҳаётида бўлиб 
ўтадиган сиёсий жараёнларга 
юқори савияда тайёргарлик 
кўриш, долзарб масалалар 
ижросини ўз вақтида таъмин-
лаб, истиқболдаги режаларни 
белгилаб олиш ишимиздаги 
самарадорликни таъминлайди, 
деб ўйлайман. 

Турдиқул МАМАНОВ,
халқ депутатлари 

Деҳқонобод туман 
Кенгашидаги Ўзбекистон 

ХДП гуруҳи аъзоси.

ЎзХДП: МАҲАЛЛИЙ КЕНГАШЛАР ФАОЛИЯТИДАН

TAASSUROT

МУРОЖААТЛАРНИ КЎРИБ ЧИҚИШНИ РАД ЭТГАН 
МАНСАБДОРЛАРГА ҚАНДАЙ ЖАВОБГАРЛИК БОР?

Қонунчиликка  кўра, қуйидаги ҳаракатлар жис-
моний ва юридик шахсларнинг мурожаатлари тўғ-
рисидаги қонун ҳужжатларини бузиш ҳисобланади:

– мурожаатларни қабул қилиш ва кўриб чиқиш-
ни қонунга хилоф равишда рад этиш;

– мурожаатларни кўриб чиқиш муддатларини 
узрли сабабларсиз бузиш;

– мурожаатларга ёзма ёхуд электрон шаклда 
жавоб юбормаслик;

– мурожаатлар тўғрисидаги қонун ҳужжатларига 
зид қарор қабул қилиш;

– жисмоний ва юридик шахсларнинг бузилган 
ҳуқуқлари тикланишини, мурожаат муносабати 
билан қабул қилинган қарорнинг бажарилишини 
таъминламаганлик.

Ушбу ҳаракатларни содир этиш мансабдор 
шахсларга 330 минг сўмдан 990 минг сўмгача миқ-
дорда жарима солишга сабаб бўлади.

Уй-жой учун субсидия берилган фуқароларнинг 
ипотека кредитлари ва уларнинг фоизлари учун 
йўналтирилган иш ҳақи ва бошқа даромадлари да-
ромад солиғига тортилмаслиги белгиланган.

Мазкур имтиёз қарз олувчи ва бирга қарз олув-
чилар даромадининг бир солиқ даврида меҳнатга 
ҳақ тўлаш энг кам миқдорининг 80 бараваридан 
ошмаган қисмига татбиқ этилади.

Жисмоний шахслар томонидан сотиб олинган 
дорилар учун дорихоналар томонидан бериладиган 
харид чекининг фискал белгиси солиқ органлари-
нинг махсус мобиль иловасида рўйхатдан ўтказил-
ганда дорилар нархлари Фармацевтика тармоғини 
ривожлантириш агентлигининг ахборот тизимидаги 
дори воситаларининг чакана референт нархлари 
билан автоматик тарзда солиштирилади.

2023 йил 1 майдан  қонунчиликка кўра:
 – оиланинг меҳнатга лаёқатсиз ҳар бир аъзоси-

га боқувчисини йўқотганлик пенсияси пенсияни ҳи-
соблаб чиқиш учун олинадиган пул таъминотининг 
(иш ҳақининг) 50 фоизи миқдорида белгиланади;

– оила аъзолари (ота-онаси, турмуш ўртоғи, 23 
ёшга тўлмаган фарзандлари) даромадлар қайси 
ойда олинган бўлса, ўша ойда ҳар бир ой учун 
меҳнатга ҳақ тўлаш энг кам миқдорининг 3 бара-
вари миқдоридаги даромадлар бўйича жисмоний 
шахслардан олинадиган даромад солиғидан озод 
этилади;

– белгиланган тартибда турар жойга муҳтож, 
деб тан олинган тақдирда, турар жой билан бирин-
чи навбатдаги тартибда таъминланади.

Жисмоний шахсларга солиқ чегирмаси ўқиш 
учун тўлов қуйидагилар ҳисобидан амалга оширил-
ганда тақдим этилади:

– ўз маблағлари;
– жисмоний шахсга тижорат банклари томо-

нидан берилган таълим кредитлари (фоизлари 
билан);

– юридик шахслар томонидан жисмоний 
шахсларга қайтариш шарти билан берилган маб-
лағлари (ссудалар).

– Маълумот учун: солиқ тўловчининг профес-
сионал (касб-ҳунар мактаблари, коллежлар, тех-
никумлар) ва олий таълим ташкилотларида таълим 
олиш (ўзининг, шунингдек, 26 ёшга тўлмаган 
фарзандларининг ёки эрининг (хотинининг) таъ-
лим олиши) учун йўналтириладиган даромадлари 
солиққа тортилмайди.

t.me/huquqiyaxborot

БИЛАСИЗМИ?

Орзугул Бобохўжаева 1985 йил Тош-
кентда туғилган. 38 ёшли шу аёл япония-
ликлар томонидан депутатликка муносиб 
кўрилди. Бу хабар бир зумда бутун Ўз-
бекистонга тарқалиб кетди. Бизнесмен, 
олим, моделчи, дастурчи бўлиб тани-
лишдан кўра депутат бўлиб танилишнинг 
фарқи жуда катта. Чунки тан олиниш, 
сайланиш, ҳақиқий курашда муносиб 
кўрилиш жуда қийин. Буни бизнинг жа-
моатчилик ҳам яхши ҳис қила бошлаган. 

12-13 ёшидан япон тилини ўрганишни 
бошлаган собиқ ватандошимиз 2007 йил-
дан буён кунчиқар мамлакатда яшаб ке-
лади. У Токионинг Сeтагая туманида 6771 
та овоз тўплаб, депутат бўлиб сайланди. 

Айтиш керакки, Сетагая Токио шаҳри-
нинг 23 та тумани ичида энг аҳолиси зич 
жойлашган ва катталикда иккинчи ўринда 
туради. Депутатлик воқеаси кўпчиликни 
ажаблантирди ва Япония сайлов тизимига 
қизиқишни оширди. Японияда ушбу ти-
зим қандай ишлайди? Биргаликда жавоб 
излаймиз.

Дастлаб Япония давлатчилиги ҳақида 
қисқача. Япония унитар демократик мил-
лий давлат, икки палатали парламентли 
конституциявий монархия ҳисобланади. 
Асосий қонун 1947 йилда қабул қилинган 
Конституция бўлиб, у қонун устувор-
лигини, коллегиал бошқарувни, инсон 
ҳуқуқларининг дахлсизлиги, тинчлик-
парварлик тамойилларига риоя қилишни 
кафолатлайди. Давлат суверенитетининг 
эгаси япон халқидир.

Японияда икки палатали парламент, 
префектуралар раҳбарлари ва қонун чи-
қарувчи ассамблеялари, шаҳарлар мерла-
ри ва депутатлари ассамблеялари, махсус 
метрополитан округлари раҳбарлари ва 
махсус метрополитан ассамблеялари де-
путатлари (Токио), шаҳар ва қишлоқлар 
мудирлари, шаҳар ва қишлоқлар қонун 
чиқарувчи ассамблеялари депутатлари 
сайланадилар.

Вакиллар палатаси депутатларининг 
480 мандатидан 300 таси бир мандатли 
округларда нисбий кўпчиликнинг мажо-
ритар тизими асосида, қолган 180 таси 
эса пропорционал тизим бўйича сайла-
нади. Бутун мамлакат 11 та ҳудудга бў-
линган, уларнинг ҳар бирида минтақавий 
партия (ёпиқ) рўйхати мавжуд. Аҳоли 
энг зич жойлашган Кинки вилояти ваки-
ли - 29 депутат, энг сийрак Сикоку - 6 
депутат. 

Сайлов ҳуқуқига эга бўлган ҳар қан-
дай шахс сайловда ўз номзодини кўр-
сатиши мумкин. Депутатликка номзод 
кўрсатиш тўғрисидаги аризани унинг ўзи 
ёки ушбу сайлов округи сайловчилари 
рўйхатига киритилиши шарт бўлган вако-
латли вакили бериши мумкин. Бир шахс 
бир нечта сайлов округида ва бир нечта 
сайловларда номзод қилиб кўрсатилиши 
мумкин эмас.

Парламентда беш нафар депутатга 
эга бўлган ёки охирги умумхалқ сайлов-
ларида умумий овозларнинг 2 фоизидан 
кўпроғини олган сиёсий партиялар, шу-
нингдек, минтақавий блокдаги ўринлар-
нинг камида 20 фоизи учун номзодлар 
кўрсатишга тайёр бўлган ҳар қандай 
сиёсий ташкилотлар сайловда қатнашиши 
мумкин.

Японияда номзодлар ёки номзод кўр-
сатувчи тузилмалар депозитга эга бўли-
ши зарур. Депозит миқдори сайловлар 
даражасига қараб белгиланади. Партия 
рўйхатлари учун ҳам гаров талаб қили-
нади. Депозитни номзодга (партияга) 
қайтариш учун зарур бўлган энг кам 
овоз миқдори округ аҳолисининг сони, 
олинган овозлар сони, иштирок этиши, 
тўлдирилган ёки олинган депутатлик 
ўринлари сони ва бошқалардан келиб 
чиқиб белгиланади.

Японияда ҳудудий-маъмурий тузилма-
ларнинг икки поғонали тизими мавжуд. 
Яъни, юқори бўғинни префектуралар, 
қуйи бўғинини шаҳар ва шаҳарчаларни 
ўз ичига олган муниципалитетлар ташкил 
қилади. Муниципал кенгашлар шаҳар, 
посёлка ва қишлоқларга бўлинади. Кен-
гашларнинг депутатлари тўғридан-тўғри, 
яширин овоз бериш йўли билан 4 йил 
муддатга сайланади. Префектуралар ҳам, 
муниципалитетлар ҳам маҳаллий ўзи-
ни ўзи бошқариш тамойиллари асосида 
ишлайди. Мамлакатда 47 та префектура 
мавжуд, учта шаҳар (Токио, Осака, Кио-
то) махсус шаҳар префектуралари сифа-
тида ажратилган.

Муниципалитет мақоми префектура-
лар томонидан белгиланади. Мамлакат 
қонунчилигига кўра, маҳаллий ўзини 
ўзи бошқаришнинг япон модели барча 
даражадаги ҳокимиятлар бўлиниши 
тамойилларига асосланади. Маҳал-
лий ҳокимият бир палатали кенгаш 
ва ҳукуматдан иборат. 

Маҳаллий ҳокимият органлари сай-

ловида 20 ёшга тўлган ва ушбу ҳудудда 
камида уч ой яшаган шахслар иштирок 
этиш ҳуқуқига эга. Маҳаллий Кенгашлар 
депутатлигига номзодлар 25 ёшга, ҳоким 
ва оқсоқолларга 35 ёшга тўлган шахслар 
томонидан кўрсатилиши мумкин. 

Кенгашлар назорати остидаги ҳудудда 
амалда бўладиган қонуности ҳужжатла-
рини қабул қилади, янгилайди ёки бекор 
қилади. Кенгашларнинг депутатлари 
маҳаллий бюджетни тўлиқ ваколат билан 
қабул қилишга ҳақлидирлар.

Японияда овоз бериш йўли билан 
сайланади. Префектураларда уларни 
префектлар, шаҳарларда мерлар, деб 
аташади. Улар ҳам жамият томонидан 
тўғридан-тўғри, яширин сайловлар 
йўли билан 4 йил муддатга сайлана-
ди.

Маҳаллий кенгашлар депутатлари, 
оқсоқоллар (раислар)ни сайлаш каби 
жиҳатлари билан бошқарув тизими Ўз-
бекистонникига ўхшаса-да, бир-биридан 
анча фарқ қилади.

1995 йилда “Сиёсий партияларга дав-
лат субсидиялари тўғрисида”ги қонун қа-
бул қилинди. Сиёсий партияларга давлат 
субсидиялари сўров бўйича берилади. 
Субсидияларнинг умумий миқдори барча 
партияларга Япониянинг ҳар бир аҳолиси 
учун Япония резиденти учун 250 иен (ўр-
тача 21 минг сўм) дан ошмаслиги керак. 
Субсидия миқдори партиянинг вакилли-
гига ва охирги сайловдаги натижасига 
боғлиқ бўлади.

Японияда сайловчи сайлов бюл-
летенига номзоднинг исмини ўз 
қўли билан киритиши шарт. Фақат 
рўйхатга олинган номзод ёки сиёсий 
партиянинг номи ёхуд қисқартмаси 
кўрсатилиши мумкин. Ушбу маълумот-
ни кўзи ожизлар учун Брайл алифбосида 
ёзиш имкони бор. Номзоднинг фамилия-
сининг озгина хатоси ёки ўқиб бўлмай-
диган қўл ёзуви сайлов бюллетенини ҳа-
қиқий эмас, деб топиш учун етарли асос 
бўла олади.

Асли Ўзбекистон фарзанди бўлган ва 
Япония Конституциявий-демократик пар-
тиясидан номзоди кўрсатилган Орзугул 
Бобохўжаева Токионинг 23 туманидан 
бирига депутат этиб сайланди.

Префектуралар Кенгаши меъёрий 
ҳужжатларни қабул қилиш, маҳаллий 
бюджетни тасдиқлаш, солиқлар ва жари-
маларни белгилаш, хўжалик шартнома-
ларини тузиш, коммунал корхоналарни 
назорат қилишда иштирок этади.

Зилола УБАЙДУЛЛАЕВА 
тайёрлади.

ФУҚАРО МУРОЖААТИ 
ЎРГАНИЛИБ, ФРАКЦИЯГА ТАКЛИФ 
ЮБОРИЛАДИГАН БЎЛДИ

Тошкент шаҳрининг Чилонзор туманида яшовчи, 
меҳнатга лаёқатсиз бўлган, болаликдан II гуруҳ но-
гирони, партиямиз электорати ҳисобланган Қодир 
Солиевнинг Ўзбекистон Халқ демократик партияси 
Марказий Кенгашига соғлиқни сақлаш ва суғурта 
ташкилотлари ўртасидаги муносабатларда мавжуд 
бўлган камчиликлар юзасидан қилган мурожаати 
фуқаро хонадонига бориб ўрганилди.

Ўрганиш давомида партия Марказий Кенгаши 
масъул ходимлари У.Саттаров, Б.Камалов, ЎзХДП 
Тошкент шаҳар кенгаши раиси, халқ депутатлари 
Тошкент шаҳар Кенгаши депутати Н.Эшметова, 
ЎзХДП Чилонзор тумани кенгаши раиси, халқ депу-
татлари Чилонзор тумани Кенгаши депутати Д.Маҳ-
мудова, ЎзХДП Яшнобод тумани кенгаши раиси, халқ 
депутатлари Яшнобод тумани Кенгаши депутати 
О.Бузрукходжаева, ЎзХДП Тошкент шаҳар кенга-
ши масъул ходими Ё.Абдусаттаровалардан иборат 
бўлган ишчи гуруҳ мурожаатчининг муаммоларини 
бартараф этиш бўйича билдирилган таклифларини 
тинглашди.

Халқ депутатлари Тошкент шаҳар Кенгаши депу-
тати Н.Эшметова фуқаронинг таклифлари ривожла-
наётган жамиятимиз учун қанчалик муҳим эканлиги, 
янгиланган Конституциямизда барча фуқарола-
римизнинг ҳақ-ҳуқуқлари, мажбуриятлари, бепул 
таълим олиш, бепул тиббий хизматдан фойдаланиши 
мумкинлиги мустаҳкамланиб қўйилганлигини айтиб 
ўтди.

Мурожаатчи Қ.Солиев “Сурда таржимонлик” 
курсларида ЎзХДП депутатларининг ҳомийлиги 
билан ўқиётганлигини, яқинда жарроҳлик амалиё-
тидан ўтиш учун ҳам айнан ЎзХДП депутатларининг 
кўмаги катталигини айтиб, ўз миннатдорчилигини 
билдирди.

Фуқаро томонидан билдирилган таклифлар ишчи 
гуруҳ томонидан Олий Мажлис Қонунчилик палата-
сидаги ЎзХДП фракциясига қонунчилик даражасида 
ҳал қилиниши учун таклиф сифатида юборилиши 
белгилаб олинди.

ДЕПУТАТ ТОМОНИДАН 300 
НАФАР АЁЛНИ ИШ БИЛАН 
ТАЪМИНЛАЙДИГАН ТИКУВ ЦЕХИ 
ИШГА ТУШИРИЛДИ

«Хотин-қизлар бандлигини ошириш ва сало-
матлигини мустаҳкамлашга оид қўшимча чора-
тадбирлар тўғрисида»ги Ўзбекистон Республи-
каси Президентининг 2022 йил 21 сентябрдаги 
ПҚ-376-сонли қарорини ижросини таъминлаш бо-
расида яна бир маскан ўз фаолиятини бошлади.

Қирғизистон Республикаси билан чегарадош бўл-
ган Учқўрғон туманидаги Янгиер маҳалласида кўп 
тармоқли фермер хўжалиги раҳбари, Ўзбекистон Халқ 
демократик партиясидан сайланган халқ депутат-
лари Наманган вилоят Кенгаши депутати Гулхумор 
Тоғаева томонидан ҳозирги кунда 150 нафарга яқин 
хотин-қизлар бандлигини таъминлаган ва келгусида 
300 нафар аёлни қамраб оладиган тикув цехининг 
очилиш маросими бўлиб ўтди.

Очилиш маросимида иштирок этган туман ҳокими 
Жаҳонгир Ризаев бошчилигидаги сектор раҳбарлари 
ҳар бир маҳаллада хотин-қизлар бандлигини таъ-
минлаш борасида тизимли ишлар ташкил қилиниши 
ҳақида ўз фикр-мулоҳазаларини билдириб, меҳнат 
жамоаси фаолияти билан танишди.

Асосан «Темир дафтар», «Аёллар дафтари» ҳамда 
«Ёшлар дафтари»га киритилган 100 нафар хотин-қиз 
ишга қабул қилинди. Улар танлов асосида тикувчи-
лик сирларини ўқув марказларида ўрганишди ҳамда 
малакали ходимларга айланишди.

Эндиликда улар ўз меҳнатлари билан оилаларнинг 
моддий фаровонлигини таъминлаш, турмуш даража-
сини ошириш имконига эга бўлдилар.

Чевархонада эркаклар махсус кийимлари, бола-
жонлар учун кийимлар, офис учун пардалар тикиш 
йўлга қўйилган.

Ўз мухбиримиз.



Аксарият кишилар ҳисоб-китоб, 
рақамлар, глобал тенденциялар, ўзга-
рувчан кўрсаткичларни ўта зерикар-
ли ва айни пайтда мавҳум олам, деб 
аташади. Етарли бўлмаган билим ва 
калта фикрлаш сабабли дунё ҳақидаги 
тасаввуримиз ўта тор доирада қолиб 
кетаверади.

Шунинг учун ҳам элементар саволларга, 
масалан, дунё аҳолисининг қанча қисми 
қашшоқликда яшаши, одамлар нега кўпа-
йиб кетаётгани, қанча қиз мактабни тамом-
лаши ҳақидаги оддий саволларимизга доим 
нотўғри жавоб оламиз.

Чунки, бизга ҳам ўзимизга ўхшаган 
“билмасвойлар” жавоб беришади. Тинч ва 
ўзингиз истагандек даражада яхши яшаш 
учун юқоридаги маълумотларга эга бўли-
шингиз лозим. Яна ҳам аниқроғи, кучли 
фактларга суяниб фикрлаш лозим.

Ҳанс Рослингнинг дунё ҳақида тиниқ 
фикрлаш учун зарур бўлган қўлланмаси 
бор – FACTFULNESS. Асарни ўқиган дунё-
га машҳур инсонлар ундан ўзи учун катта 
“куч” олганини айтишади.

Масалан АҚШнинг 44-Президенти Барак 
Обама “халқаро жамоат соғлиғини сақлаш 
бўйича таниқли эксперт Ҳанс Рослингнинг 
“Factfulness” асари табиий нотўғри фикрла-
римиздан кўра фактларга кўпроқ суянга-
нимизда инсоният тараққиётига эришишга 
умид берувчи китоб”, деб тариф берган. 

Дунёнинг энг бой одамларидан бири 
Билл Гейтс эса “мен ўқиган китоблар 
орасида энг муҳимларидан бири, дунёни 
тушуниш учун беқиёс қўлланма”, деб баҳо 
берган.

FACTFULNESS мени ҳам дунёни анг-
лашимда катта ёрдам берган асар. Асарда 
муаллиф Ҳанс Рослинг дунё биз ўйлагандан 
кўра яхшироқ эканини айтади. Нега? Қайси 
фактларга асосланиб, у дунё ҳақида ижо-
бий  фикрларни илгари суряпти? 

ФАҚАТ КУЧЛИ ФАКТЛАРГА 
СУЯНИБ ФИКРЛАШ ОДАТИ
Дунёда қанча камбағал бор экани, аҳо-

ли сони нега ўсиб бораётгани, қизларнинг 
қанчаси мактабни тамомлаётгани сингари 
муҳим глобал ўзгаришлар ҳақида берилган 
саволларга одатда хато жавоблар эшита-
миз. Шу қадарки, жавобларни ихтиёрий 
танласангиз ва уларни ўқитувчилар, жур-
налистлар, Нобель мукофоти лауреатлари 
ва банкирларнинг танлаган жавоблари 
билан солиштирсангиз,  айнан  сизнинг 
тасодифий жавобларингиз тўғри бўлиб чи-
қади. Чунки фактларга асосланмай умумий 
“шаблон”да жавоб бериш одати ҳали-хануз 
сақланиб қолмоқда.

“Factfulness”да халқаро соғлиқни сақ-
лаш бўйича профессор Ҳанс Рослинг узоқ 
йиллик икки ҳамкори Анна ва Ола билан 
биргаликда бунга янгича, айтиш мумкин-
ки, радикал изоҳ бера олган. Улар биз-
нинг қарашларимизни бузувчи ўнта 
инстинктни – дунёни иккита лагерга 
бўлишга мойиллигимиздан тортиб, 
тараққиётни идрок қилишда ОАВга 
суянишимизгача очиб берган.

Муаллифнинг айтишича, энг катта 
муаммомиз шундаки, биз билишимиз 
керак бўлган нарсаларни билмаймиз 
ва ҳатто тахминларимиз ҳам олдиндан 
айтса бўладиган нотўғри фикрлар би-
лан суғорилади. 

Маълум бўладики, дунё ўзининг 
барча нуқсонларига қарамай, биз ўй-
лагандан анча яхшироқ ҳолатда. Бу 
хавотирга ҳожат йўқ дегани эмас. Бироқ 
фактларга асосланган дунёқарашни шакл-
лантириш ўрнига, доим ҳамма нарса ҳақида 
қайғураверсак, бизга энг кўп таҳдид қи-
ладиган нарсаларга диққатимизни қарата 
олмаймиз.

Қизиқ ва таъсирли ҳикоялар билан бо-
йитилган инсонга илҳом берувчи ва кўп 
нарсани фош қилувчи “Factfulness” ўқишни 
кечиктириб бўлмайдиган ва муҳим китоб 
бўлиб, дунёқарашингизни ўзгартиради ҳам-
да келгусидаги инқирозлар ва имконият-
ларга жавоб беришингиз учун куч беради.

ХАВОТИР ИНСТИКТИДАН 
ҚУТУЛИШ
Муаллиф ўқувчиларнинг дунё ҳақидаги 

билимларини синовдан ўтказишга ёрдам 
беради. Бунинг учун китобнинг дастлаб-
ки саҳифаларида тест саволлари тақдим 

қилинади. Тўлдириб чиққанингиздан сўнг 
билим даражангизни аниқлаб, унга мос 
маълумотларни танлаб ўқиб оласиз.  Му-
толаа охирида эса бу саволлар қанчалик 
мураккаб бўлмасин, ҳозиргидан анча яхши 
ва деярли аниқ жавоб берасиз.

Ҳанс Рослингнинг мазкур қўлланмаси 11 
бобдан иборат. Бўшлиқ, салбийлик, қўрқув, 
тақдир, бир томонлама ёндошув, айблаш, 
шошилиш инстинктларини шу қадар содда 
ва ҳаётий мисоллар билан тушунтирганки, 
агар сиз мабодо қўрқсангиз ёки шошқалоқ-
лик қилиб қўйсангиз, бунга қарши инстинкт 
ўз-ўзидан ишлашни бошлайди ва сизга 
ўша вазиятни ақл билан бошқаришингизга 
ёрдам беради.

Бундан ташқари, китоб кенгроқ фикр-
лашга , дунёни англаш, заминдаги мавжуд-
лик, таълим сифатининг пастлиги, қизлар 
туғулишининг кўплиги, ажримлар сони-
нинг ошиши ёки очлик, ривожланмаслик 
каби ҳолатларга муаммо сифатида қараш 
инстиктидан қутулишга, барини табиий 
тарзда қабул қилишга ёрдам беради. Сиз-
ни чалғитадиган чалкаш рақамлар, ечими 
бўлса-да, адоқсиз кўринган муаммолардан 
халос этади. 

Муаллиф камбағаллик ва бойлик, ўлим, 
саломатлик, гендер, зўравонлик, энергия 
ва атроф-муҳит, умуман, элементар глобал 
кўрсаткичлар ҳақида фактларга асосланган 
саволларни дунё бўйлаб мингдан ортиқ 
одамга берган. Тестлар мураккаб бўлмаган, 
атай чалғитувчи саволлар йўқ эди. Рослинг 
баҳсли эмас, балки ҳужжатлаштириб тас-
диқланган фактларнигина танлашга алоҳи-
да эътибор берган.

Аммо, шунга қарамай, ниҳоятда кўп 
одам саволларга буткул нотўғри жавоб 
берган. Масалан, учинчи савол қашшоқ-
ликнинг ўсиши ва камайиши ҳақида эди. 
Охирги 20 йилда дунёнинг ўта қашшоқ 
ҳаёт кечирувчи аҳолиси 2 баробарга 
камайган. Бу катта инқилоб дегани. 
Ҳанс Рослинг буни “ҳаётлик чоғимда 
дунёда содир бўлган энг муҳим ўзга-
риш деб ҳисоблайман”, дейди. Аслида 
эса бу Ердаги ҳаёт ҳақида билиш мумкин 

бўлган энг оддий фактлардан бири. 
Муаллифнинг ёзишича, одатда инсонлар 

қайта-қайта тўқнаш келадиган нодонлик 
аслида янгиланмаган билимларнинг ўзидан 
иборат эмасди. Аниқ маълумотларни кўр-
сатиш билан иш битмас эди. Чунки ҳатто 
олимнинг маърузаларини яхши кўрадиган 
одамлар ҳам аслида унга қулоқ солишмас-
ди.  Маъруза вақти улар илҳомланиши, 
руҳланиши мумкину, лекин маъруза 
тугагач, яна ўзларининг эски, бадбин 
дунёларига қамалиб оладилар. Улар-
нинг мияларига янги ғоялар ўрнаш-
майди. 

Ҳатто тақдимот тугаши биланоқ камба-
ғаллик ва аҳоли ўсиши ҳақидаги ишончла-
ри хато эканини фактлар билан асослаб бе-
рилса-да, одамлар барибир эскича қарашда 
қолишлари ғалати. Муаллиф нега дунё 
ҳақидаги салбий тасаввурларни йўқотиш 
бу қадар қийин бўлади, деб савол беради. 

ВАЗИЯТ ЁМОН. НИМА ҚИЛИШ 
КЕРАК?
“Factfulness”да муаллиф фактларга 

асосланган дунёқарашни шакллантириш 
ва факт қаршисида ҳам уни нотўғри тал-
қин қилаётган инсонларни эшитиш орқали 
ўз хулосаларини бўлишади. Улар билан 
танишинг: 

... Дунё ҳақида ўйланг. Уруш, зўравон-
лик, табиий ва техноген офатлар, корруп-
ция. Вазият ёмон ва вақт ўтгани сайин яна 
ҳам ёмонлашиб бораётгандек туюлади, 
шундайми? Бойлар янада бойиб, камба-
ғаллар тобора камбағаллашиб кетяпти. 
Камбағаллар сони ортмоқда. Агар фавқу-
лодда чора кўрмасак, тез орада табиий 
ресурсларимиз ҳам тугаб битади. Умуман 
олганда, ғарбликларнинг аксарияти ОАВда 
шундай манзарани кўради ва миясида ҳам 
шу фикрлар айланади. Мен буни ўта дра-
матик дунёқараш, деб атайман. Бу одамни 
стрессга солади ва адаштиради. Аслини 
олганда, дунё аҳолисининг катта қисми 
даромад шкаласининг ўрталарида яшайди. 
Балки, улар биз ўрта синф вакиллари, деб 
тушунадиган одамлар эмасдир. Аммо ўта 
қашшоқ ҳаёт ҳам кечирмайди.

Муаллифнинг фактларга асосланган 
тестларини ечаётганда ана шу ўта дра-
матик дунёқараш одамларни энг салбий 
жавобларни танлашга ундаган. Одамлар 
ўйлаётганда, тахмин қилаётганда ёки дунё-
даги ҳодисаларни ўрганаётганда доим ин-
туитив равишда ўз дунёқарашига суянади.  
Демак, агар дунё ҳақида тасаввурингиз 
нотўғри бўлса, ўз-ўзидан нотўғри тахмин 
қиласиз. Аслида эса ҳар бир кўрсаткич 
бўйича, ҳар йили бўлмаса ҳам, умуман ол-
ганда вазият яхшиланиб бормоқда. 

Бу ҳатто ўта ривожланган ва қолоқ 
давлатларда ҳам рўй беради. Дунё улкан 
муаммоларга дуч келишига қарамай, яхши 
натижаларни ҳам қайд этиб бормоқда. Ана 
шу фактларга асосланган хулоса дунёқа-
раш дейилади. Эслатиб ўтаман, бу асар 
муаллифининг яқинлари - Ола Рослинг ва 
Анна Рослинг Рённлунд билан биргаликда-
ги ижод маҳсули.

Ўқинг, асоссиз, зарарли хавотирлардан 
қутулинг, фактларни севинг, дунёни яхши-
роқ, яқинроқ билинг!

Нигора ҲАСАНОВА,
шарҳловчи.

MUASSIS:

O4ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV              Muslihiddin  MUHIDDINOV

Ulug4bek VAFOYEV                 Hayotxon ORTIQBOYEVA

Maqsuda VORISOVA               Shuhrat ISLOMOV

Qalandar ABDURAHMONOV   Toshtemir XUDOYQULOV

Guliston ANNAQILICHEVA

Bosh muharrir: To4lqin TO4RAXONOV

Реклама бўлими: (91) 190-19-49. E-mail: uzbovozi@mail.ru
Телефонлар: (71) 239-12-14

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100135, Toshkent,  Bunyodkor shoh ko‘chasi,  50 «A»-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 536. 7006 nusxada bosildi.                      

Nashr ko`rsatkichi — 220.   

t — Tijorat materiallari
Sotuvda kelishilgan narxda

Navbatchi: Ravshan SHODIYEV
Sahifalovchi: Bekzod ABDUNAZAROV

1  2  3   4  5  6

O‘zA yakuni —  
Topshirilgan vaqti — 22:55 

«Sinar Harian» 
газетаси: 
Ўзбекистоннинг 
ёш авлоди 
ўзгаришларга 
«ташна»

Банклардаги 
омонатларни ким 
кафолатлайди?

FACTFULNESS — 
¡ŠÈØÍÈ ÊÅ×ÈÊÒÈÐÈÁ 
Á¡ËÌÀÉÄÈÃÀÍ ÊÈÒÎÁ

» Қизиқ ва таъсирли 
ҳикоялар билан 
бойитилган инсонга 
илҳом берувчи ва 
кўп нарсани фош 
қилувчи “Factfulness” 
ўқишни кечиктириб 
бўлмайдиган ва 
муҳим китоб бўлиб, 
дунёқарашингизни 
ўзгартиради 
ҳамда келгусидаги 
инқирозлар ва 
имкониятларга 
жавоб беришингиз 
учун куч беради.

Малайзиянинг йирик кундалик бос-
ма нашларидан бири - «Sinar Harian»  
газетасида ва нашрнинг  онлайн  вер-
сиясида «Ўзбекистоннинг ёш авлоди 
ўзгаришларга «ташна» сарлавҳали 
мақола  эълон қилинди.

«Ўртача ҳисобда ёшлар Ўзбекистондаги 
ўзгаришлар, айниқса, эркинлик, таълим ва 
иш билан таъминлаш соҳаларида ўзлари 
масъул эканини айтади, - дейилади мақо-
лади. - Дурдона Тошкент молия институти-
нинг 18 ёшли талабаси. У Марказий Осиё 
давлати келажагининг бир қисми эканлиги-
ни ва унинг тақдирига бефарқ бўлолмасли-
гини айтди».

«Келажакда таълим, бандлик ва иш 
ҳақи жиҳатидан юқори даражада ривож-
ланган давлат керак. Ёшлар ўзгаришлар 
қилиш учун бирлашадиган вақт келди, 
деди у» дея  Тошкент  шаҳридаги  ре-
ферендум  участкаларидан бирида овоз 
бериш учун  келган ёш ватандоршимизнинг  
сўзларидан  иқтибос келтиради нашр.

Материада, шунингдек, Ўзбекистон 
Конституцияси моддаларига ўзгартиш ва 
қўшимчалар киритилиши муносабати билан 
овоз беришга келган ушбу таълим муас-
сасасининг яна икки нафар талабанинг  
фикрлари  келтирилган. Улар ҳам фуқаро-
ларнинг яхши таълим олиш, иш билан таъ-
минлаш, уй-жой каби асосий ҳуқуқларини 
таъминлаш каби масалалар ҳукуматнинг 
асосий кун тартибида  эканлигини  таъкид-
ладилар, дейилади мақолади.

«Ўзбекистондаги конституциявий ис-
лоҳотнинг биринчи навбатдаги вазифаси 
барча фуқароларнинг ҳуқуқ ва эркинлик-
ларини улар туғилган пайтдан бошлаб 
ҳимоя қилиш кафолатларини кучайтириш-
дан иборат. Ислоҳот, шунингдек, Ўзбекис-
тоннинг республика шаклидаги суверен, 
демократик, ижтимоий ва дунёвий давлат 
мақомини мустаҳкамлашга қаратилган», 
деб ёзади «Sinar Harian».

«Дунё» АА.

Пул маблағларни омонатга қўйиш 
бўйича банклар таклифларини 
кўриб чиқаётганда, ҳар кимда 
“менинг пул маблағларим қанчалик 
ҳимояланади?”, “банк банкрот бўлган 
тақдирда омонатни қайтариш муддати 
қандай?” каби саволлар пайдо бўлади.

Шуни билиш керакки, давлат томонидан 
омонатларни кафолатлаш тизими 
яратилган бўлиб, ушбу тизим муайян 
вазиятлар рўй берганда фуқароларга 
пул маблағларни қайтариб беришни 
таъминлайди

Ушбу тизим омонат ҳажми ва 
валютасидан қатъий назар унинг 
100% қайтарилишини кафолатлайди 
(омонатларни тўлиқ ҳажмда қайтариш 
кафолати Ўзбекистон Республикаси 
Президентининг 2008 йил 28 ноябрдаги 
“Фуқароларнинг Ўзбекистон Республикаси 
тижорат банкларидаги омонатларини 
ҳимоялаш кафолатларини таъминлашга 
оид қўшимча чора-тадбирлар тўғрисида”ги  
ПФ-4057 сонли Фармонига асосан 
киритилган)

Мамлакатимизда омонатларни 
кафолатлаш ва қайтариш бўйича 
масъул давлат ташкилоти омонатларни 
кафолатлаш Фонди ҳисобланади 
(Фонд Ўзбекистон Республикасининг 
“Фуқароларнинг банклардаги 
омонатларини ҳимоялаш кафолатлари 
тўғрисида”ги Қонунига мувофиқ фаолият 
юритади).

